MrUumU MUBENGIIBWE

% .. .bwa butumbi bwa Mukalenge kutwadiibwabu pambidi
peetu leelu ewu ku diyiishiibwa dya Diyi. Nenku cidi. . .

2 Lumingu lushaale elu, mvwa anu nsaama ndambu. Ncyéna
ngamba anu menemene ne nsaama ndambu to; civwa nditeeta
divwa dikengela bwa méme kupitaku, mateeta a mubidi. Nenku
ki cinuvwa bumvwe ncybci aci, bwa ne mvwa nsanganyiibwa
mu lupitaadi. Civwa mbwalu mvwa mumuye bwa kabikengedi
bwa méme kwikala ngatwa dyamunu ngatwa dyamwamwa dya
musulu to. Badi bakuteeta njila wa byakudya wa kuulu ne
njila wa byakudya wa kwinshi. Nenku bidi bikéngela bwa
kucyenzabo b6bo, ku ndambu yénso wa tusunsa, bidi bikengela
bwa kwalukilabo ne kupicilabo cyakabidi ku cyamu cya midima.
Kadi tudi ne cya kucyangata, piikalabi ne netwénze ngendu ya
dikayiisha ya dyamwamwa dya mb{, ku ngondo yisambombo
yonso. Mwaneetu Roberts ne bakwabo, ngeela meeji, badi
bangata byabo ku ngondo yisambombo yonso. Kadi méme
ncivwaklt mwangate nansha cimwe to munda mwa bidimu
binaayi.

3 Lutatu ludi ne, méme ncitu anu munange manga a misanda
a mafuta awu to, ki cintu cimwepele ncyéci aci. Ne bobo badi
bamba ne kakwena cinga cintu cidibo mwa kufila pamutu paa
acito, panankuméme, kaa, mvwa ngumvwa ku mwoyi kungenda
bibi be pabwabo bampeesha bintakanyi abi. Nudi bamanye ne,
nkaadi munulondele, mu bwalu-bulonda bwa nsombelu wanyi,
mudi bintakanyl abi bingendesha ku mwoyi. Nenku—nenku
mémeé ntu anu mukine dinwa dya bintakanyl abi. Ki méme
kwambila mulunda wanyi ngangabuka wa maalu mimpe awu,
ni...“Kakwenaku cinga cintu anyi?”

Ki yéye ne: “Ncyéna ngeela meeji ne cidiku to, Mwaneetu
Branham.”

4 Kaa, paakabwela indbanza awu naabi, byenze bu ne,
pamwapa méme ngudi wela nseka’s, kadi, bivwa byenze anu
bu litre mujima. Civwa—civwa. ..kacya mémeé ncitu mwanji
kubimonaku blingl naka to. Nenku mémeé kudikwata anu ku
dytlu ne kudipangisha mwa kwakula. Kadi ndekeelu wa byonso
méme kufika anu ku dibimina’s.

5 Kadi mpindyewu, mu diteeta dyonso adi, ne ki dyonso adi
kujikadi, ndi muswe kwela Mukalenge twasakidila bwa diteeta
dimpe dipwangane. Ndi mukwate diteeta adi, ne bya lukama pa
lukama; ndi mwa kuya mwaba kana woénso pa buloba windi
muswe kuya awu. Méme kukonka bangangabuka abu, bavwa
basatu baa batambe bwimpeé bapiluke, bwa, ngeela—ngeela

meeji, mu Louisville mujima. Ki méme kubakonka, ngamba ne:
“Ndiku ne dipangila nansha dya bya pa lukama dikumi anyi?”

6  BObo ne: “Kwéna ne dipangila nansha dikese to.” B6bo ne—
bbébo ne: “Udi ne mubidi tumatuma, mu byénso.” Nenku ndi
ne kusakidila kwabingi kudi Nzambi. Nkudi nganyi mukwabo
kudici cifwanyine kufuma piikalaku kakuyi kudi Taatu wett wa
mu Dyulu, nwamonu’s, bwa kwikalabi mushindu awu?
7  Ki kwambaye ne: “Dyebe...Dyebe dizola dijima didi
dileeja, mwoOmo amu ne, wéwe ucidi mwana mutekete.” Yéye ne:
“Tubulu twebé twa mashi ki ntwanji nansha kubanga kutaayika
to, anyl ni ncinyi.” Yéye ne: “Wéwe udi tumatuma, Mwaneetu
Branham.”

Kiméme kwamba ne: “Ee, ndi ne disanka’s.”
8 Ki méme kupeta dyése dya kuyiikilanganaku, dya kufilaku
bujaadiki kudi munganga yonsd0 wa mu lupitaadi alu,
ne ngangabuka yonso, bwa Bukalenga bwa Nzambi. Ne
ngangabuka kampanda, ngeela meeji ne yéye udi ne cya kwikala
mwaba ewu mu dinda emu. Nenku ndi—néngiikale mwa. ..
Ndi ne disanka dya kumanya ne kucituku anu bantu bimpe pa
buloba apa, bantu baa cya bushuwa, bantu badi bafwanyine
kungangata bwa matuku ataanu, kumpicisha ku diteeta dya
mubidi, didi difwanyine pamwapa kuyiila ndola nkama yibidi
kwambabo ne: “Ki dyetu peetu dikwacisha ku mudimu wa
Mukalenge, wiidl wéwe wenza.” Nwamonu anyi? Eyowa. Kaciyi
nansha...B0b0 ne: “Mona’s, wéwe’s udi utuumvwija bundu,
bwa ditwela mene dya lukonko lwa ne wéwe udi ne cya kutufuta
alu.” B6bo ne: “Anu masambila ebe cyanaana bwetu twétu!”

9 “Kadi munda,” mwakambabo, “tudi tusangana cintu
kampanda cya disaluka citudi katuyi mwa kuumvwa to.” Ki
méme kwamba...“Tudi...Kacyena—kacyena cimweka bu
ne cidi...” Yéye ne: “Lwa pambelu, kwéna ubinduluka anyi
utacishiibwa to. Kadi,” yéyeé ne, “lwa munda, mudi disaluka
kampanda ditudi kattyiku mwa kuumvwa to.”

10 Méme kwamba ne: “Bu nwénu mwa kusombelakli anu
panshi kaaba aka bwa katanci kakese cyanaana, nénnwambile.”
Ki méme kuditwa mu dyakula bwa bikeena-kumona. Bwabo
bdbo civwa mbuluba bukwabo. Kabavwakt bamanye kantu
nansha kamwe pa bwalu abu to. Méme kubambila bwa Bible.
Pashiishe kubambila bwa cikeena-kumona civwa Mukalenge
mufume ku dimpeesha dituku adi, kadi kudilabo mwadi bu
bana baa mu maboko. Basombe anu mwaba awu badila mwadi.
Ki méme...bo6bo...méme kwamba ne: “Ndi ntekemena ne
kanwena nungangata bu muntu kampanda wa cimfikaamunda
wa mu maalu a ntendeleelu anyi wa bishi to.”

11 Yéye ne: “Nansha kakese, Mwaneetu Branham. Méme ndi
ngiitabuuja aci ne mwoyi wanyi woénso.” Yéye ne: “Kadi kudi

cintu anu cimwepele cyanaana cindi muswe kwamba: Kutu uya
mu kalaasa bwa kulonga abi bintu to.” Yéye ne: “Ndi ngiitabuuja
ne bidi bifumina kudi Nzambi wa Bukole bwo6nso.” Ne biine abu
bavwa bangangabuka basatu baa ku batambe kumanyika mu
Louisville, baa batambe bwimpe bavwabo naabo. Ne, pa nanku,
mvwa ne disanka dyabtngi bwa bwalu abu, ne bwa kumanya ne
pamwapa Mukalenge uvwa mumfikishe ku dikuna dya ndambu
wa Mamiinu kuntwaku.

12 Munganga yo6nso, ngakaakula nende. B6bo, mu dinda
kampanda, mu dipatuka dya mu cibambalu cya cyamu cya
midima, méme kwambila. . . Méme kutangila mukaji kampanda
mukwate ne bya luse. Uvwa luyowayowa lwa dikema. Ki
méme kutungunuka anu ne kupweka, méme kupweka too ne
mingaakalwa kufika pavwaye apu. Mvwa ndyambidila ne uvwa
mufwanyine kwikala upunga ne lufu. Ki méme kwamba ne: “Ndi
muswe nkweleku lukonko, mwaneetu wa bakaji.”

Yéye kwamba ne: “Eyowa’s, mukalenge.”
Méme ne: “Udi mwena Kilisto anyi?”
Kiyéye ne: “Ntu wa mu ekeleeziya kampanda.”

13 Ki méme ne: “Ndi muswe anu ntookesheku aci ndambu.”
Méme ne: “Ndi—ndi muswe kumanya ni udi mwena Kilisto,
mwena Kilisto wa cya bushuwa. Bwa ne, ni udiku mwa kusabuka
kuya dyamwamwa dya mb( wa mwoyi wa panu ewu, bwa
kubwela mu Buloba bukwabo abu, udiki muMunange anyi?”
Méme ne: “Newikalekt bulelela muswe musungidiibwe anyi?”

Ki kwambaye ne: “Eyowa’s, mukalenge. Néngiikale
musungidiibwe.”
14 Ki méme kwamba ne: “Nenku Nzambi abeneshe mwoyi
webe. Kudi lupeepele luya padilu lutuuta nansha kwikale penyi,
wéwe udi anu bimpe diba adi, padibi nanku.”
15 Nenku patudi anu twendakana eku ne eku, kucidi kushaale
anu bantu balenga baablngi pa buloba.

16 Mpindyewu, leelu, ndi mulwe ne cikeena-kumona cingiikala
mwa kunulondela pashiishe ndambu. Kadi ndi muswe kwanji
kwakulaku, dyambedi, pa Diyl kampanda, bwalu méme ndi
ngiitabuuja ne Diyl ndidi ne mushinga wablngi, ditambe
kwikala dya mushinga wablngl mpindyewu. Ne ndi ne disanka
dya kumona Charlie Cox, ne, mwaneetu wa balume, mulunda
wanyl udi mwimane paapa wawa, bonso pamwe. Mwaneetu,
ncyénaku mwa kuvuluka...Jeffries, ncyéna mwa kuvuluka
dina dyende to. Baablngl baa kunudi nwénu bana beetu
baa mushinga mukole baa ku Géorgie, bafumine ku bitupa
bishiileshiilangane bya ditunga. Mulunda wanyl wa kale, Bill,
udi musombe apa ewu, ngeela meeji nyéye, mu dinda emu. Ne—
ne baablngi. . .Nenku mwaneetu wa ku Géorgie wawa, bantu
bavwa bampeéeshe nkooci ewu abu. Nudi bamanye’s, ki—ki umwe

wa ku nkooci ya mitambe bwimpe ya kacya ngaavwalaku. Ndi
ndyumvwa anu bilenga, bilenga bya dikema menemene. Ne nudi
ne mushinga wablngi be kiindi. Pangaanwambila bidi byenzeke,
matuku makese dshaadi aa, klindi, nenumone ne mbwa cinyi ndi
ngeela meeji ne cidi ne mushinga wablngi klindi.

17 Mpindyewu, ngeela meeji ne, bu Mukalenge mwa kwanyisha,
ndi muswe kulwa mvita bikolé kutamba bya kwonso eku, mu
nsombelu wanyi. Bwalu, ndi musangane mpindyewu ne bidi. . .
Mu bushuwa bwa bwalu, ndi mufwanyine kufwa leelu ewu. Aci,
katweéna bamanye to. Bipeta bya diteeta dya mudi mwoyi wanyi
wutambula ne bikwabo byénso, mishindu mishiilangane dikumi
ne yisambombo ya nsésa ya cyamu cya midima, eyowa, mubidi
mujima, mbileejé ne mvwa mu. . .bikumbanangane menemene
anu mudi muntu kana yonso ewu mufwanyine kwikala, muntu
wetu wa pa buloba ewu. Pa nanku ndi ne kusakidila bwa bwalu
abu. Kadi, bintu byénso, nansha biine byonso abi, nansha mindi
ne kusakidila ne kwanyisha kudi Nzambi, kwa ne méme, ndi
ngiitabuuja ne Yéye ucidi anu undama mu mudimu Wende,
kacivwa civwaYe mundeeje kumpala ndambu kwa cyoci aci to,
nwamonu’s, ncimpeeshe anu disanka dyabingi.

18 Mpindyewu, ngeela meeji ne, diloolo edi...Mbikumbane
nanku bwebeé wéwe anyi? [Mwaneetu Neville udi wamba ne:
“Eyowa’s, mukalenge.”—Muf.] Mwaneetu wa—wa balume wa
mushinga mukole udi—udi muntu wa kayi citu ki—ki Mwaneetu
Neville. Ne bu ne muntu kampanda wa kunudi uvwaku kaaba
aka mu dyalumingu dishaale ne muteeleje diyiisha dilenga
divwaye muyiishe adi, pa “kast kaa manyi,” divwa. ..dimwe
dya ku mayiisha a matambe kutimbuka ankaadiku méme ewu
muteeleje, ndivwa Mwaneetu Neville muyiishe adi, ku Nyuma
Mwimpe, mu dyalumingu dishaale, ditwadila kasumbu kakese
kaa mikooko kadi Nzambi mukungwije aka.

19 Nenku bu by6bi bifwanyinekt kwikala bimpe, bisankisha
Mukalenge, ne Mwaneetu Neville ne ekeleeziya ewu, ndi muswe
kwakula cyakabidi diloolo edi ne kubanga mulongolongo wa
mayiisha wa, twidmbe ne, mu dimwe diloolo...ndi muswe
kwamba ne, mu dyalumingu diloolo, ne mu diisatu diloolo, ne
mu dyalumingu dilwalwa, mulongolongo wa bindi mulonge.

20 Kabivwa bifwanyine kukengela bwa méme kwikala
mushaale mu lupitaadi mwamwa to. Kadi bavwa badileeje
balenga baa dikema kiindi, mu mushindu wa bampeeéshe too
ne cibambalu cya mfuta mfranga bu cyabisatu cimwe cya
mushinga. Ki pa nanku méme kwangata Bibles yanyi, mikanda
yanyl, ne kubunya kalaalu, ne kushaala mudibunyine anu
menemene mwaba awu, ne kwangata Bibles yanyi yonso ne
bikwabo biteeka binnyungulukile. Nenku méme kupicila anu
cya bushuwa mu cikondo cya dicyonkomoka, too ne paakalwabo
ne bwanga bwa misanda bwa mafuta abu muntwamu. Cikondo
cyanyi cya dicyonkomoka aci cyumba ciimanyina anu mwaba

awu mene. Bwanyi—bwanyl padbu bumba bututka anu diba
adi. Kadi, Mwaneetu Pat, ku mwoyi kwakangenda anu byetu
bya menemene ebi. Bintakanyi abi, ncyéna mwa kubitwalaku
to. Ne, kadi mvwa munkaci mwa kupicila mu cikondo cya
dicyonkomoka, munda mwa matuku asatu anyi anaayi. Mvwa
mpicila mu cikondo cya dicyonkomoka.

21 Nenku mvwa munkaci mwa kulonga Mukanda wa Efeso.
Kaa, diteeka dya Ekeleeziya kaaba kamwe adi’s we! Ne ndi
ngeela meeji ne ncintu cilenga cya dikema.

22 Nenku—nenku pawikala, mpindyewu, pawikala ne
ekeleeziya kit uya, ndaaku ukiimane pa kaaba keebe kaa
mudimu. Kadi pawikala kuyi ne ekeleeziya to, ne wéwe muswe
bwa kwalukila diloolo edi, ne mu diisatu diloolo, ne mu
dyalumingu diloolo, ndi muswe kwangata, diloolo edi, Mukanda
wa kumpala wa Efeso; ne mu diisatu diloolo, nshapita mwi2 wa
Efeso; ne mu dyalumingu dilwalwa, nshapita mwi3 wa Efeso;
bwa kuteeka Ekeleeziya mu bulongame. Nudi bamanye cindi
njinga kwamba aci, nditeekiibwa Dyende, bilondeshile kaaba.
Nenku ndi ngeela meeji ne ndiibakiibwa, bwa Ekeleeziya.

23 Méme ncyéna. . .Ndi—ndi ngambila eci anu batu balwa mu
Branham Tabernacle.

2¢  Nenku piikalabi ne yoénso wa kunudi nwénu bana beetu
bananga...Ndi mumanye ne bamwe baa kunudi, ngeela
meeji, badi ne masangisha. Mwakunyeetu wa balume udi mu
Sellersburg awu, ne—ne bakwabo bashiileshiilangane, badi
ne masangisha. Mpindyewu, tangilaayi, awu mmasangisha a
matabuluja. Nukabwelaayi mu 6wo awu. Mbasadidi baa Kilisto,
nsongaalume yidi miimane pankaci, badi bapatuke. Ekeleeziya
wabo sungasunga paakabengaye mene Bulelela, ne bintu bya
mushindu awu, b6bo kutapuluka nende dyakamwe. Ki Nzambi
kubabiikila ku mudimu wa bwambi. Eyowa’s, mukalenge. Ndi—
ndi ngaanyisha muntu. . .Ncyéna nansha mwa kuvuluka dina
dya mwine muntu awu to. Kadi yéye nnsongaalume wa citende,
wa maalu malenga, muntu wa kwisu kulenga, mwikale ne
mukaji mulenga ne bana.

25 Nenku—nenku Mwaneetu Junie Jackson udi wenza
masangisha lwa kwinshi eku, yéye kabidi ncikwabo civulukilu
cilenga cya dikema cya pabwaci, cya ngasa udi ukémesha wa
Nzambi. Nenku padibo benza matabuluja mu ekeleeziya yenu,
ndaayi anu kudibo aku, bwalu ki cyenu. . .Ki cintu cya dyenza
ncyoci aci. Bwalu, kanwena bamanye to, nkufwanyine kulwa
ngenzampekaatu ku cyoshelu, ne wéwe mufwanyinekt kwikala
mwenzejiibwe bwa kulombola muntu awu kudi Kilisto, ciikala
dyebe difutu dinene dya luseke lwa dyamwamwa.

26 Eci cidi anu dilongesha cyanaana ne diteeka dya Ekeleeziya
mu bulongame, ku tabernacle eku, biikale twambulwishangana
patudi twenda tuya apu.

27 Mpindyewu, ncyéna mulwe ne diba dyanyi dya ku diboko
to, pa nanku nebikengele bwa muntu kampanda kwikalaye
untangidilakt diba. Doc wimbi wandeeji ne, yéye udi ne
diba, pa nanku, mwaneetu. Pa nanku mpindyewu. . .[Mwaneetu
Edgar “Doc” Branham udi wamba ne: “Ncyakukufucishiladi
mfranga yablngl to,” nenku udi upeesha Mwaneetu Branham
diba dyende dya ku diboko—Muf.] Kwakumfucishiladi mfranga
mipitepite blingi to? Eyo. Ee, mpindyewu, abi’s mbimpeé. Ee,
mpindyewu, ncyéna ngeela meeji ne cintakanyi ciine cidi mu
cyocl to, twamb’eku twamb’eku. Pa nanku...[“Twasakidila.
Ndi nkwela paanyi patooke.”] Mpindyewu, kaa, kaa, sh, sh, sh,
sh. [“Mvwa mulaminyine tuumeeya dikumi, dya mufikilu wa
dilediibwa dyanyi, mu dinda emu, anu bwa ne nkufikisheku
anu ku didyumvwa bilenga.”] Wambilamu anyi? Mpinyewu aci
cidi. . .Ntankl ewu mmubande bikole menemene bya bitambe
bwimpe’s diba adi, Doc. Wambi ne mmulaminyine tuumeya
dikumi, dya mufikilu wa dilediibwa dyende, bwa kumfikishaye
ku didyumvwa bilenga, bwalu kudi bantu babidi anyi basatu
pankaci pénde yéye ne méme. Pa nanku nudi mwa kumona ne
méme nkaadi penyi, mu njila amu’s. Kadi, kaa, aci kacyena
citacishaku to nansha kakese, bwanyl méme. Mpindyewu,
ncyakwakula ntanta mule menemene to.

28 Mpindyewu, piikalaku beenyi munkaci mwetu, cya bushuwa
ne tudi baswe kunwakidila bilenga ne mwoyi weétu wonso.
Mushindu awu ngunudi baakidiibwe bilenga mwaba ewu ku
kaatabernacle kakese aka. Katwena ne citanda ciine cya nsongo
to. Kukaadi ndongamu mpindyewu bwa kutwibakilabo, kaciyi
nzubu munene to, kadi anu...Ewu yéye ukaadi musunsuke
anu menemene. Nenku netluteete bwa kudiibakilaku ekeleeziya
mukese mulenga ne mucyankame mwaba ewu, patudi anu
ne...piikala anu Mukalenge mutwanyishile bwa kucyenza.
Ne baablngi baa kunudi nwénu boénsod badi munkaci mwa
kudyenzeja bwa cyo0ci eci, ne cya bushuwa ne tudi twanyisha
cyobcl aci.

29 Mpindyewu ndi muswe bwa nwénu kubuululaku pamwe
naanyi, mu dinda emu, mu kubala, mu Samwele wa Kumpala
nshapita wa 8, bwa kubangila lwa ku, tubangilaayi lwa ku
mvensa wa 19, mvensa wa 19 ne wa 20, pamwapa, bwa kaacyena-
bwalu kakese bwa dyumwija kampanda.

30 Nenku mpindyewu, panudi nucyangata apu, ne kumpala
kwa twétlu. . .Netucibale, ne pashiishe tudi baswe kupita ku
disambila. Nenku nkufwanyineku kwikala malomba mu dinda
emu, bwa kwamba ne: “Mvulukeku anu cyanaana” anyi? Mu
didisangisha dyetu dya ndekeelu, kikaadi mbingu yibidi, anyl
yisatu, pAmvwva mwenze disangisha. . . Twambene, twétu. . .

31 Byobi biine, pantcidi nwenda nubuulula apu, disangisha
didi dibanga mu Chautauqua, mu matuku a ngondo a6
mpindyewu. Tudi bindile cikondo cya dicyonkomoka, mu

Middletown, mu Ohio. Nwénu badi ne diikisha dyenu kumpala
eku abu, nwalwayi. Nenku cituudilu cineéne, anu lwa ku musulu
aku, kudi, kaa, twétu. . .diyiisha dyénso dinukaadiku bumvwe
adi. Badi mu myaba yo6nso ku musulu aku, bayiishi, dinda ne
dinda dy6nso, mundaamuunya mujima ne mu diloolo mujima.
Nenku badi badisangisha bonsd pamwe. Ncituudilu cinene,
cinene citambe Silver Hills kule ne kule, misangu blngiyi.
Ne—ne pashiishe mwaba mwalabale kuntwaku wutudi mwa
kusombesha bantu binunu mwandamukulu anyi binunu dikumi.
Ne patu misangu yonso anu piile patapata. Tudi ne cikondo cya
dicyonkomoka mu Ohio.

32 Nenku Mwaneetu Kidd mukole, Umvwa muye
kasambidila awu, dinda kampanda. Nudi boénso bavuluke,
pangaakanwambila kukaadi mbingu yisatu apu anyi?
Ngangabuka wakamupeesha méba makumi abidi ne
anaayi, bwa ne ngavwaye mwa kwikala ne mwoyi. Ukaadi
mwimanyine kuulu wenda wendakana. Wakateela Mufundu
kampanda, musambu wuvwaye kayiku mwa kwimba to. Kadi
pangaakabwelamu ne kumutangila, dinda kampanda, ne
écharpe mukese awu mwela pambidi. Mvwa muumuke kaaba
aka méba bu asatu anyi anaayi kumpala kwa bufuku kucyabu,
bwa ngaamona mwa kufika kudiye. Bavwa bambe ne yéye uvwa
mwa kutuula nkinda diine dituku adi; kansere mu mpaci wa
ményl.

33 Ki mukajende mukese, mukulakaji, wa mushinga mukole
awu, uvwa usukwilangana bilamba bamufuta meeya makumi
ataanu ku dituku; mmumwe ne nkumpala kwa bufuku kucyabu,
too ne paanyima paa bufuku, bwa meeya makumi ataanu, bwa
kulama bayendé mu budimi bwa bwambi bu muyiishi. Uvwa
uyiisha ditabuluja dya mbingu yibidi, Usangisha mulambu,
upeta meeya makumi mwandamukulu.

3¢ Kadi mvwa mubamone basombe mwaba wawa dinda
kampanda, babaka bakese bakulumpe, banaayi, babaka bakese
babidi’s we, basombe mwaba wawa, ne écharpe wende mukese
awu mwela pa dikaaya. Ki umwe wa ku baakakudimwishaye
mucima, wa bidimu makumi citeema ne bibidi, mwikale anu
ubalakana bu diba, wa bwalu mwena Mpenta wa mu umwe,
musombe mwaba awu, nudi bamanye’s. Ki méme kwamba ne:
“Nudi bamanye nwénlu banunu aba cinudi basombele kaaba
aka? Bindile anu bwa bwatu kulwabu.” Ki cyb6nso cidiku.
Mudimu wabo, cikaadibo bakumbaje, kii—kiipacila kakaadibo
bakumbaje aku, nenku bakaadi badilongolole mpindyewu bwa
kuyabo ku difutu dyabo.

35 Ki méme kwambila Mwaneetu Chev, cybcl aci ncyambila
Mwaneetu Kidson...Kidd, mu dinda adi ne: “Newikale ku
disangisha dya ku Chautauqua.”

36 Mmumbiikile ku telefone makeelela awu, wamba ne:
“Ndi. . .Néngiikaleku, Mwaneetu Branham.” Bilenga be.

37 Baablngl mu masangisha, mbapatukile ku mudimu wanyi
mupyamupya wa bwambi. Mwaneetu kampanda wa balume,
mwaneetu wa mu ba-Baptistes udi mwimane kaaba aka
wawa, mwanende wa bakaji, nsongaakaji, uvwa bu wa mutu
mukole ndambu. Ki méme kumwambila ne: “Ndi nkupeesha
mwaneebe wa bakaji bwa bwalu bwa Mukalenge Yesu,” dinda
kampanda. Nenku paakalukilaye kwende kumbelu, mwanende
awu’s mmusungidiibwe. Ne mukwabo nyéye ewu kaaba aka mu

38 Ki muntu kampanda, Mukalenge Sothmann, mulunda wanyi
wa ku Canada, mamwenendée mu mushindu wa upunga ne lufu,
méme kwamba ne: “Udi upeta mamweneebe awu pawafika
kuntwaku, ee, mutangile ku dyumvwa dya bimpe, mwikale
bimpe.” Ki mushindu awu menemene wuvwabi. Nenku anu. . .
bantu biikale anu babwela. Cidi anu ku mbangilu wacl
mpindyewu, munkaci mwa kukwata mudimu. Kadi, kaa, tudi
tutekemena bya biyiila ne panshi, bingi kabluiyi kwamba kumutu
kwa bybénso abi. Tudi mu matuku mabi ne a ndekeelu, kadi mu
diba dya butumbi.

39 Mpindyewu, udi ne Bible webe, bwa kubala, nshapita wa
8 wa Samwele anyi? Nenku mvwa mulaye Gene ne ashaale
kuntwaku, bwa kukwata pa mikaba bikwabo bya cyoci eci.
Tucivwa anu tubangilakt, mu disangisha dyetu adi.

Nansha nanku bantu baakabenga kutumikila diyi dya
Samwele, ne baakamba ne: To, kadi netwikale ne mfumu
kumutu kwetu;

Bwa twétuw. . .mwa kwikala bu. . .ditunga, matunga
0nso,; ne bwa wetu mfumu kwikalaye utulumbulwisha,
ne upatuka uya kumpala kwetu, ne utulwangeena
moita.

...Samwele kuumvwaye méyi 6nso a cisamba aa,
ne. . . kuambululaye mu maci a MUKALENGE.

Ki MukraLENGE kwambilaye Samwele ne: Teeleja diyi
dyabo bobo, nenku wubapetele mfumu. Ki Samwele
kwambilaye bantu baa Izaleela ne: Ndaayi muntu ne
muntu ku cimenga cyende.

40 Mpindyewu bu ne bivwa bikengela bwa méme kuteeta bwa
kusungwila ku cybcl eci, mu dinda emu, cindi mufwanyine
kwinyika ne ncyena-bwalu aci, bwa ndambu wa tusunsa tudi
tulonda etu, ndi muswe kusungula cyena-bwalu cya ne: Mfumu
Mubeéngiibwe.

41 Civwa ncikondo cya ne, anu mutubi mu bikondo byo6nso
amu, bantu kabayiku baswe bwa Nzambi abalombole to. B6bo
mbaswe bulombodi bwa mushindu wabo bobo. Nenku bwalu-

bulonda ebu mu dinda emu. . .Nenku panwikala baalukile mu
meenu, mbifwanyineku kwikala bimpé bu nwénu mwa kububala
too ne ku ndekeelu. Muvwa mmu cikondo cya—cya matuku a
Samwele, muntu wa Nzambi, muprofeta. Ne yéye tivwa muntu
mululame, ne muntu mwimpe, wa kuneemekiibwa, mumanya
ne ngwa kweyemenyiibwa, wa lulamatu ne meeji matooke kudi
cisamba, kayiku ubaseeswisha to, ne kayiku ubambila cintu
nansha cimwe to anu EMU MMUDI MUKALENGE WAMBA
wa buludi.

42 Kadi bantu abu bakaavwa bafike mu citupa cya baswe
kushintulula ndongamu ewu. Bavwa batangile beena Peleshete,
ne beena Amaleka, ne beena Amola, ne beena Hiti, ne
makwabo matunga a pa buloba, ne bavwa bamone ne bébo abu
bavwa ne bamfumu bavwa babakookesha, ne babalombola, ne
babaludika, ne babalwangeena mvita, ne bikwabo. Nenku eci
civwa cimweke anu bu ne Izaleela ivwa muswe kudyenza bu
muvwa bamfumu aba, ne bu muvwa bantu aba.

43 Kadi kacya kabituku byanji kwenzeka ne, mu cikondo
nansha cimwe, meeji a Nzambi ikale bwa cisamba Cyende
kwenzaci maalu bu mudi bantu baa pa buloba nansha,
anyl bwa kulombodiibwabo anyl kukontononyiibwabo mudi
bantu baa pa buloba. Cisamba cya Nzambi, bu mutubi
misangu yonso, citu anu cisamba cya—cya pabwaci, cisamba
cishiilangane, cibiikidilbwe bwa kupatuka, citapuluke, ne
biikale anu menemene bashiilangane mu cyenzedi cyabo, mu
yabo ngenzell ya maalu, mu wabo mushindu wa nsombelu,
bishiilangane ne bidi naabi bisamba bya pa buloba. Abd majinga
adibo naawu bwa bintu, ne cyénso cidi wabo paabo mushindu
wudibo benjiibwe, bitu misangu yonso anu bibengangane ne
bintu bidi bantu baa pa buloba bajinga.

44 Nenku beena Izaleela baakalwa kudi Samwele bamba ne:
“Mpindyewu, wéwe nyawu ukaadi wenda ukulakaja, ne bana
beebe baa balume paabo kabayi benda mu njila webe.” Mbwalu,
bébo kabavwa ne lulamatu bu muvwa Samwele to. Bavwa
bangaci baa mbwejilu ne bangaci baa mfranga. Ki kwambabo
ne: “Samwele, bana beebe baa balume kabeena midi wéwe to, pa
nanku tudi baswe upatuke utupetele mfumu, ne umwele maanyi,
ne utuvwije cisamba bu mudi bisamba bikwabo bya pa buloba.”

45 Kadi Samwele kuteetaye bwa kubambila ne aci kacivwaku
mwa kukumbana to. Kwambaye ne: “Nwénu benze aci, abidi
mmale asatu mmipi, nenumone ne yéye neabiikile bana beenu
baa balume bonso balela ubtittmusha ku mbanza yenu, Ubavwija
masalaayi, bwa kwikalabo banyeema lubilu kumpala kwa dikalu
dyeénde dya mvita, ne bambula bya mvita ne mafuma. Kaciyi anu
aci nkaayaaci to, kadi yéye neabiikile bana beenu baa bakaji
balela, bwa kubavwijaye booshi baa mampa, ne ubuumusha
kunudi, bwa kwikalabo bakafila byakudya kudi baa mu cilwilu.
Kabidi,” mwakambaye, “pa kuumusha byonso abi, yéye neikale

unufucisha citadi kampanda, pa ntete yenu, ne pa byénso binudi
nubweja bu makasa. Neafucishangane citadi pa byénso abi, bwa
kufutaye mabanza kampanda a bukalenge, ne bikwabo, biikala
ne cya kufuciibwa.” Kwambaye ne: “Ndi ngeela meeji ne, nudi
nwenza ntupakanyi, anu yetu ya menemene eyi.” Kadi pavwa. . .

46 Bantu kwambabo ne: “Kadi twétu tudi anu baswe kwikala
mudi bakwabo bantu.” Kutu cintu kampanda kudi balume
ne bakaji, cidi cyénza ne mbaswe kwikala muntu mudi
mukwende. Kadi kukaadiku muntu anu umwepele ne mwoyi pa
buloba uvwa cileejilu cyetu, uvwa ng’Ewu wakatufwila twétu
bonso awu, Mukalenge ne Musungidi wetl, Yesu Kilisto. Yéye
nguvwa cileejilu cipwangane cya civwa cikengela twétu kwikala,
misangu yénso anu mudifile ku maalu a Taatlu, ne wenza cidi
cijaalame.

47 Kadi nansha mwakateeta Samwele bwa kuswishisha bantu
abu amu, bavwa anu bamulonda kabayi balekela to, muunya ne
bufuku ne: “Tudi baswe mfumu. Tudi baswe muntu. Tudi baswe
muntu utudiku mwa kwikala twamba ne: ‘Ki wettt mulombodi
nyéye ewu.”

48 Kadi aci kacya kacituku cyanji kwikala diswa dya Nzambi
to. Kacivwaku diswa dya Nzambi, anyl kacyadyakwikalaku
diswa dya Nzambi to, bwa muntu ukookesha mwinende. Nzambi
ngudi ukookesha pa muntu. Nzambi ngudi Mukookeshi wetu,
Mfumu wetu.

49 Nenku cidi njuwu mikole, mikole be leelu ewu, bwalu
muntu Udi anu bu udi ne mmwenenu wumwewumwe awu.
Kabeena bamweka bu badiku mwa kuumvwa ne Nzambi ngucidi
ukookesha muntu to, pamutu paa muntu ukookesha muntu.

50  Pa nanku kudisungwilabo muntu dina dyende Shawula,
uvwa mwéana wa balume wa Kisha. Ne yéye awu uvwa muntu
mumanya ne ngwa kweyemenyiibwa, muntu wa kuneemekiibwa.
Kadi yéye uvwa mukumbanyine bantu anu menemene, bwalu
uvwa muntu wa munene, muleemule, wa luumu, wa mukici.
Mifundu mmyambe ne yéye uvwa ne mutu ne makaaya kumutu
kwa muntu kana yonso mu Izaleela. Uvwa ne mmwenekelu wa
mfumu, ne tvwa ne kwisu kulenga. Uvwa muntu wa meeji matwe
ne wa pabwende menemene.

51 Mpindyewu, muntu wa mushindu awu ki udi bantu
banange bwa kusungula leelu ewu. Bantu kabeena bamwekaku
bu basankishiibwe kudi mushindu wudi Nzambi muteeke
Ekeleeziya Wende to, bwa kwikala mulombola ne mukontonona
kudi Nyuma Mwimpe. B6bo0 mbaswe kampanda, muntu
kampanda, dingumba kampanda, bantu kampanda basunguluke
bwa kulombola Ekeleeziya. Mmumwe ne, ki mbakumbane bwa
kudyela bébo biine anu menemene mu cyanza cya Nzambi to,
bwa kwikalabo baa nyuma, bwa kulombodiibwabo kudi Nyuma
Mwimpe. Mbaswe muntu kampanda wa ubenzela ntendeleelu,

muntu wa ubambila anu menemene mushindu wa kucyenza, ne
byonso pa bidi bitangila cyoci aci.
52 Pa nanku muntu ewu uvwa umweka wa mukumbanangane

ne kaaba aku anu menemene, bwalu tivwa muntu wa mamanya
a mu mutu a dikema.

53  Nenku mbifwanangane bikole be ne leelu ewu. Twétu
peetu, tutu banange kusungula bantu baa mushindu awu,
bwa kwikalabo bakontonona ekeleeziya yetu, bwa kwikalabo
bakontonona Ekeleeziya wa Nzambi. Ncyéna ne kantu nansha
kamwe kandi naaku kaa kwamba bwa kucilwisha to, kadi
anu bwa kutookeshaku cyanaana kaabwalu kampanda, kaa ne:
kacyena, kacivwa, ne kacyadyakwikalaku diswa dya Nzambi to,
bwa cya nanku kwikalaci kwoko. Bidi bikengela bwa Nzambi
akookeshe cisamba Cyeénde, bwa kulombola muntu ne muntu
paa nkaayende.

54  Pashiishe tudi tusangana ne mwine mwéana wa Kisha ewu,
muntu munene, ne—ne mukici wende awu, ne wende. .. Uvwa
umweka ne yéye nguvwa ukumbanyina cisamba aci, bwa ne
wende muzabi pambidi pende wuvwa mufwanyine kumweneka
mulenga. Ne cifulu cya butumbi pa wende mutu, ne bule
bwine buvwaye mupite bakwabo bantu bénso, pavwaye wenda
apu, s'uvwa mufwanyine kwikala cintu cya mushinga cya—
cya menemene bwa bukalenge bwa Izaleela. Bwalu, bakwabo
bamfumu, baa makwabo matunga abu, bavwa bafwanyine
kudyambidila ne: “Tangilaayl ne mmuntu kaayi wawa!”
Muvwabo bafwanyine kwikala bamufunkuna minu bamba ne:
“Tangilaayi kunu, mfumu munene utudi nende! Tangilaadyi
numone ne mmuntu munene kaayi udi kumutu kwetu!”

% Byenza ne dibungama bwa kubyamba’s, kadi mushindu
mwine wudibi bilelela leelu ewu mu ekeleeziya, mbanange
kwikala bamba ne: “Wetli mpaasata ki mmuntu wa lungenyi
lubulakane nansha. Yéye mmuntu munene. Mmupete dipolome
dyende mu Hartford,” anyl mu cilongelu kampanda cya cinéne
cya teoloji. “Udi ne mapolome ki mméangi ki mmangi anaayi a
mu mwaba kampanda ne kansanga. Ne yéye mmuntu mulenga
be udi mumanye kusdomba ne bakwende munkaci mwa bantu.”
Byonso abi bidi mwa kwikala anu bimpe, ne kwikala ne kaabi
kaaba. Kadi ngenzelt wa maalu wa Nzambi bwa Ekeleeziya
Wende nkulombodiibwa kudi Nyuma Mwimpe, ne kudi Nyuma
Wende.

56  Kadi bobo batu banange kwikala bamba ne: “Twétu tudi
ne dingumba dinene ditudi baa mwomo edi. Twakabanga kacya
ku matuku a bampandanjila baa kale, patuvwa banyaabanya,
bantu anu difuka, bakese menemene. Kadi patudi twakulangana
apa twavulwanganyl mu mushindu wa ne tukaadi tubadiibwa
munkaci mwa mangumba a matambe bunene adiku. Tudi ne
bilongelu bya bitambe bwimpe, ne bambi baa batambe kwikala

balonge tulaasa. Tudi ne misumba ya bantu badi ne mvwadilu
wa mutambe bulenga. Ne bantu baa batambe kwikala ne
mamanya a mu mitu baa mu cimenga batu balwa mu dingumba
dyetu twétt. Ne tutu tupeeshangana kaa pa luse. Ne tutu twenza
byenzedi bimpe, ne byonso bya mushindu awu abi.” Kadi nansha
kakese, Nzambi kiitabiku to, bwa méme kwamba diyi dibi bwa
byo6bi abi, bwalu byonso abi’s mbimpe.

57 Kadi, nansha nanku, kabyena anu diswa dya Nzambi bwa
muntu kwikalaye ukookesha muntu to. Nzambi, mu Dituku
dya Mpenta, wakatuima Nyuma Mwimpeé bwa kukookesha mu
myoyi ya bantu, ne kukookesha mu nsombelu wende. Kabivwaku
byelela meeji bwa muntu kwikalaye ukookesha muntu nansha.

58  Kadi twétu tutu banange kwamba ciine aci. Ncintu cya
dikema be patudi mwa kwamba mutudi baa mu bulongolodi
bunene bwa mushindu awu.

59 “Wewe udi mwena Kilisto anyi?” Ki mimvwa mukafike
pa cyena-bwalu eci, pAmvwa mu lupitaadi apu. Nenku mvwa
mufwanyine kwela muntu lukonko ne: “Wéweé udi mwena
Kilisto anyi?”

“Meéme ntu wa mu cikampanda-cikansanga.”

“Wéwe udi mwena Kilisto anyi?”

“Méme ntu wa mu cikampanda-cikansanga.”

60 Ki munganga mukaji mutekete kubwelaye ne kulwaye ku
luseke lwa kalaalu, klimvwa munkaci mwa kubala Bible aku,
kadi yéye uvwa munganga mu—mupyamupya mu cisasa amu.
Ki kwambaye ne: “Wetwawu!” Yéye ne: “Ngeela meeji ne wéwe
ki Révérend Branham, udi mwab’ewu bwa diteeta dya mubidi
mujima awu.”

Méme kwamba ne: “Mméme.”

61 Kj yéye ne: “Ndiku mwa kukuvinga nyima ne bwanga bwa
alcool anyi, bwa kukufikisha ku didyumvwaku ndambu bimpe?”

Meéme kwamba ne: “Udi mwa kwenza nanku.”
62 Nenku pavwaye umvinga nyima apu, kwambaye ne: “Wéwe
utu wa mu dingumba dya ekeleeziya kaayi?”
63 Ki méme ne: “Kaa, méme’s ndi wa mu dingumba didi
ditambe kwikala dya kale didiku adi.”

Ki yéye ne: “Ki dingumba kaayi diine adi?”
64 Meéme ne: “Ndivwa dilongolodiibwe kumpala kwa buloba
kulongolodiibwabu adi.”
65 Yéye ne: “Kaa,” mwakambaye, “cinyi? Ncyéna ngeela meeji
ne ndiku mumanye adi to.” Yéye ne: “Méme ntu wa mu ekeleeziya
kampanda. Ki bwébu bulongolodi abu anyi?”

66 Méme ne: “Tohu’s, mandamu. Adi’s ndya kukaadi anu bu
bidimu nkama yibidi cyanaana eyi, abu bulongolodi. Kadi ebu

bulongolodi bwébu bwakabanga pavwa mitooto ya mu dinda
munkaci mwa kwimba pamwe, ne bana baa balume baa Nzambi
beela mbila ya disanka apu, paakamonabo dilwa dya Musungidi
bwa kupikula bukwabantu apu.”

67 Kikwanjiye kulekela dimvinga nyima. Ne mvwa mwinamine
kakese, ku elu luseke, bwa indbanza awu wamona mwa kuvinga.
Ne yéye uvwa wa pabwipil ne Corydon, kwinshi eku. Twétu
kuditwa mu muyiiki. Ki kwambaye ne: “Mukalenge, méme’s
ntu misangu yoénso anu mwitabuuje ne bu Nzambi mwikaleku
Nzambi, Yéye ucidi anu Nzambi, leelu ewu, anu muvwaYe
mu matuku a kale amu.” Yéye ne: “Nansha mudi wanyi
ekeleeziya ucibenga wosha ne munu mwiku amu, kadi méme ndi
ngiitabuuja ne m’Bulelela.”

68 Ki méme kwamba ne: “Kwéna kule ne Bukalenge bwa
Nzambi to, nsongaakaji.”

Yéye ne: “Piikalabi ne Yéye uvwa mwondopi, Yéye kacyeéna
anu mwondopi anyi?”

Méme ne: “S’ki cidiYe bushuwa menemene, mwaneetu wa
bakaji.”
69 Kadi muntu yéye mmuswe kukookesha, ne kukookesha
muntu. Ne muntu mmuswe bwa muntu amukookeshe. Ki
mmuswe bwa Nzambi akookeshe to.

70 Pa nanku mwana wa balume wa Kisha ewu, Shawula, dina
dyende, ivwa menemene anu dyandamuna ku civwabo bakebe
aci, muntu muleemule wa kafyondo. Nenku. . .Kaa, yéye uvwa
anu mwa kubalombola ku mvita yabo, ne bikwabo. Kadi, nansha
nanku, kacivwa anu mushindu wa Nzambi wa dyenza bintu
to. Nzambi uvwa muswe bwa muprofeta Wende mukulakaji wa
lulamatu awu abaludike, ne ikalé Uubambila Méyi Ende.

71 Mpindyewu, leelu ewu, mu cikondo cyetu cya ekeleeziya
cinéne citudi ne mwoyi eci, twétl, ndi ngeela meeji, ne
ngiitabuuja cy6ci eci ne mwoyi wanyl woénso ne, tukaadi
baye menemene anu cyanza mwandamuna buumuke ku civwa
Nzambi mututumine diyi bwa kwenza. Méyi a ndekeelu a
Musungidi wett avwa mu Maako 16. M’Mwambe ne:

Ndaayi pa buloba bujima, nuyiishe evanjeeliyo kudi
cifukiibwa cyonso.
yéye, . . .ewu udi kayt witabuuja neapiishiibwe.

Nenku bimanyinu ebi nebifile badi biitabuuja: Mu
dina dyanyi bobo nebiipate baadémons; nebaakule mu
mwakulu mupyamupya;

Ne bu b6bo mwa kukwata nyoka ne byanza, anyi. . .
kunwa. . .bintu bya bishebeyangana, ki mbifwanyine
kubenzela bibi to; ne boébo...batentekele babeedi
byanza byabo, . . .babeedi nebasangale.

72 Kakwenaku muntu, kakwenaku mwana wa Kisha nansha
umwe, anyl ni nganyl mukwabo, udi mwa kupatula aci kakuyi
ku bulombodi bwa Nyuma Mwimpe to. Kadi twétu tudi baase
tulaasa, tudi baase maaseminere, ne benze malongolodi, bwa—
bwa kusankishangana, ne bwa kufwanangana ne bakwabo baa
pa buloba.

3 Mpindyewu, kale wawa Nyuma Mwimpe tvwa Mulombodi
mu ditunga edi. Kale wawa ditunga edi divwa dilombodiibwa
pavwa mu. . .paakafundabo diyi dya patooke dya dipanda.
Ne kuvwa nkwasa mukwabo wa pamutu muteeka mwaba
awu. Kakwena mpata nansha ya kdna mu meeji aanyl ne
Mwana wa Nzambi nguvwa usomba ku meesa aku mu mwine
nkwasa awu to, paakiibakiibwa ditunga edi pa méyi-makulu a
budiikadidi bwa ntendeleelu ne budiikadidi mu byo6nso, ciine aci
pa bishimikidi bya Diyi dya Cyendeleele dya Nzambi.

4 Kadi twétu twanyangi ciine aci. Cidiidi; twétu kwelela
bantu tukanda bwa kwikalabo muntwamu, ku disumba ne ku
distmbisha, ne milayi ya mafi. Mu mushindu wa ne. . . Ditunga
dyetu, ne cidiidi cyetu, ne mungalaata wetu, bikaadi bibole
dikema mu mushindu wa ne bikaadi—bikaadi biditelakajangane
ne communisme ne tusumbu twa mishindu yonso.

75 Ne misangu yablngl tutu tubanga bisangilu ne disambila,
padi nsangilu wa matunga udisangisha, ne kutu...anyl bwa
kwenza miyiiki. Kadi mu cisangilu kampanda, cikondo cinéne,
abidi adi panshi aa, kakivwa musangu nansha wumwe wa
balombekl disambila to. Mmunyi mutwikalaku mwa kumana
bwalu bwa tulumbulumbu kakuyi disambila? Mmunyi muttdiku
mwa kutekemena, pa buloba bujima, bwa kwenza cintu kana
cyonso kaklyi bulombodi bwa Nyuma Mwimpe?

6 Kadi lekelaayi ngambeéku bwalu ebu mwikale ne dinanga
ne kaneemu kudi ditunga dyetu ne dibendela dyadi, ne kudi
bukalenge budidi ditwa nyama ku mikolo: Tukaadi babenge
Mulombodi wettu, Nyuma Mwimpe, ne ku cidiidi cibole tudi
babwejemu bantu baa meeji a kanyawu. Ne nwénu kanuyi
batangile bimpe to, nebiikale mwa kwenza cimwe cya ku bilema
bya njuwu bya kacya bénza bilema, mpindyewu mene, bwalu
cisamba ncijinge bwa bantu bakookeshe.

7 Cidi citukengeld mu cimenga-cikulu cya Etats-Unis emu,
bwa mfumu wa ditunga, cidi citukengelda mu Congres, cidi
citukéngela mu bibambalu byetu bya dikosa dya nsambu,
mbantu badi balambule nsombelu wabo kudi Nzambi, ne bile
tente ne Nyuma Mwimpe, ne balombodiibwe kudi bulombodi
Bwende bwa Bunzambi. Kadi twétu, pamutu paa cyoéel aci,
tudi tusungula bantu baa mamanya a mu mitu, bantu badi
ne “cimwenekelu cya difwana dya Nzambi, kadi biikale bavila
Bukole bwa Nzambi,” bantu badi babenga kwitaba diikalaku

dya Nzambi, ne misangu mikwabo babi bapite ne apu, tudi
bababwejé mu bipaapu byetu bya cidiidi, bya ditunga dyetu.

78 Kaclyi anu aci to, kadi mu ekeleeziya yetu. Ekeleeziya
yetu ylkaadi milwe mibole bwalu twétt, mu kusungula kwa
balami beetu baa mikooko bwa kutulombola, tudi baye ku
maaseminere bakasobole bantu baa mamanya a mu mitu banene
baa mpolondo, bantu badi ne meeji matwe bikole, bantu badi
ne mamanya matwe ngwengwengwe, ne bamanye menemene
mwa kusomba ne bakwabo munkaci mwa bantu, ne biikale
bantu banene mu nyungulukilu amu, biine abi méme ncyéna ne
cya dyamba bwa kubilwisha to. Bantu badi ne musangeelu mu
mishindu yabo ya dyenda, baa mbabil mu ngenzeli wa maalu
mu nsombelu wabo, ne mushindu wa kuditwala munkaci mwa
bakwabo bantu, ne munkaci mwa bantu, bantu banene mu
bipaapu byabo, bindi nciyi ngamba diyi dibi bwa byobi abi to.
Nzambi kiitabiku bwa nyuma wanyi kwikalaye mubi mushindu
awu to. Kadi, nansha nanku, ki ng’aci cidi Nzambi musungule
bwetu twétu to.

79 Mbulombodi bwa Nyuma Mwimpe: Kilisto mu myoyi ya
bantu. Baablngl baa ku bantu baa mamanya a mu mitu badi
biimana mu cyambilu cyetu abu’s batu bavila diikalaku dya cya
bushuwa dya Nyuma Mwimpe. Baablingi baa kudibo batu bavila
diikalaku dya dyondopa dya kudi Nzambi ne dya Bukole bwa
Nyuma.

80  Mvwa mbala kaacintu kampanda, makeelela awu, ngeela
meeji uvwa mmakeelela, mulongolongo wa tupese twa bibejibeji
tufumine kudi Jack Coe, Jack Coe ufwile awu, yéye wa...
umwe wa ku bantu bandi mukudimwishe mucima balwe kudi
Mukalenge Yesu, uvwa muntu wa bukole ne wa mushinga,
mu dituku dyendé awu. Baakamubiikila bwa kulumbululaye,
mu Floride, bwalu wakalomba mwéana mutekete kampanda
bwa kuumushaye milonda yende ya balema ku mikolo, bwa
yéye kukosolwelaye pa cibumba cya ku cyambilu apu wenda
wenda. Ne paakenzaye nanku, mwana awu kukosolwelaye pa
cibumba cya ku cyambilu apu wenda wenda, anu bilenga, kadi
kudishindaye paakafikaye pavwa mamwénde usanganyiibwa.
Bu muvwa bydnso abi biikale cintu cilongolola kudi mwena
lukuna wa Kilisto, mukaji mutekete ewu ne bayende kuyabo
kafunda mwaneetu wa balume wa bukitu awu ku tubadi twa
ditunga adi.

81  Kadi pavwabi bikengelaku bwa ekeleeziya ne ekeleeziya
yonso kwikalayi mitwe Mwaneetu Jack nyama ku mikolo,
pavwabi bikéngelaku bwa mulume yonso wa ekeleeziya udi
uteela Dina dya Yesu Kilisto kwikalaye mwimane ku luseke
Ilwende, ne bukitu bwo6nso, pavwabi bikengelaku bwa mulume
yonso udi usoka Dina dya Mukalenge Yesu awu kwikalaye muye
ku binu mu disambila, kadi, pamutu paa nanku, mu mitu ya
bwalu ya bibejibeji abi, dimwe dya ku mangumba etu manene

dyakamba ne bobo baakadyenza cimuku ne bantu badi babenga
kwitaba diikalaku dya Nzambi, bwa kupiisha, ne kwelesha
Mwaneetu Jack Coe mu bulokd. Nudiku peenu bafwanyine
kudifwanyikijila ekeleeziya, biikale badibiikila mu Dina dya
Kilisto, mufwanyine kudyenza cimuku ne muntu udi ubenga
kwitaba diikalaku dya Nzambi, bwa kupiisha muntu wa difwana
dya Nzambi uvwa uteeta ne mwoyi wende wonso bwa kutwa
Bible nyama ku mikolo anyi? Kadi’s baakacyenza.

Ki diba adi Mwaneetu Gordon Lindsay kulwaye bwa
kumusungila.

82 Nenku nzuji mwena bupidya awu paakambaye ne: “Muntu
ewu mmwibidi bwalu mmuumushe milonda ya balema
ku mikolo ya mwana awu ne mumutume bwa akosolwele
pa cibumba cya ku cyambilu, ne mwambe ne yéye uvwa
‘mwondopiibwe.” Ne yéyeé mmudinge, ne mmwenze cintu cya
cibéngangana ne méyi matuma a ngangabuka, ki bwa cinyl yéye
mmumufunde bwa cilumbu cya diibila.”

83 Ki Mukalenge Coe kujuukaye, kwambaye ne: “Mukalenge,
ndi méme nkandameena diyi adi. Nzambi mmwondope mwéana
wa balume awu.”

8¢  Ki nzuji awu kwambaye ne: “Ndi muswe kukonka muntu
kana yonso udi ku tubadi etu ni diyi adi ndifwanyine kwikala
dilelela, bwa ne Nzambi mmufwanyine kwondopa mwéna wa
balume awu ku elu luseke lwa cibumba cya ku cyambilu, kadi
kumushiya tisaama ku luseke lukwabo. Diyi adi bu dyodi mwa
kujaadikiibwa kudi Bible, diba adi ndi ngamba ne Mukalenge
Coe udi ne bukenji bwa kwamba diyi dyende adi.”

8 Ki mwambi kampanda kwelaye cyanza muulu, kwambaye
ne: “Wa kuneemekiibwa, mukalenge, ndiku mwa kucyamba
anyi?”

Ki nzuji kwambaye ne: “Amba.”

86  Ki mwambi awu kujuukilaye kuulu, kwambaye ne: “Diloolo
kampanda, pa mayl a mb( avwa atwa kumpala atwa paanyima,
pakaavwa kaabwatu aku pabwipi ne kudiina kuya too ne panshi
paa mayi, ditekemena dyénso dya kusungidiibwa dikaavwa diye.
Kumonabo Yesu, Mwana wa Nzambi, ulwa wenda weéndela pa
mayi. Ki umwe wa ku bapostolo, dina dyende Peetelo, yéye
kwamba ne: ‘Awu ni ng’Wéwe, Mukalenge, tuma diyi bwa
ndwe Kidi aku ngenda ngendela pa mayi.’” Ki kwambaye
ne: “Mukalenge kwambilaYe mupostolo Peeteld ne: ‘Lwaku.’
Ki kupatukaye mu bwatu amu, mukalenge, wenda wenda
bilenga’s anu muvwa Yesu wenda amu, wenda wendela pa mayi.
Kadi paakakwacikaye bwéwa, kubangaye kudiina kumpala kwa
kufika kudi Yesu.”

Nzuji kwambaye ne: “Aci cilumbu cyadikosu.”

Bidi bitukengela bulombodi bwa Nyuma Mwimpe, ki
mbantu baa mamanya a mu mitu to.

87  Shawula, mwana wa Kisha awu, diba adi kuvwijiibwaye
kapiteena kumutu kwa cisamba, ki kwangataye bantu binunu
bibidi, ne Jonathan kwangataye cinunu. Ki Jonathan kupwekaye
kuvwa cisumbu cya masalaayi eku e kutuutaye musumba wa
beena Amona, €, beena Amola’s we. Nenku paa—paakamanaye
kubatuuta, Shawula wakeela mpungi, kwambaye ne: “Nudi
numona cidi Shawula mwenze’s.” Kubangaye kuuja makaaya.

88  Muntu udi weénza anu ulwa Docteur mu Bunzambi, anyi
upeta kaacintu kampanda kakese kalamika ku dina dyende aku
anyi, udi umba ulwa, mu mushindu kampanda, cimanya-by6énso.

89 Balume baa Nzambi batu bantu badipwekeshe. Bantu
baa Nzambi batu bantu badipwekeshe. Wéwe mumone
muntu wamba mudiye mupete Nyuma Mwimpe, kadi Ubanga
kuditapulula, bwa pa kutangila ne mést, kayi ne Diitabuuja to,
waya eku waya eku, uteeta kwikala cintu kampanda cidiye kayi
to, vulukaayi anu ne, kI mmwakidile Mukalenge Yesu to.

90  Pashiishe tudi tusangana ne mwena lukuna kulwaye. Nenku
uvwa muswe kubwela mu musumba mukese wa bantu baa
Nzambi awu, ne muswe kutonkona disu dya dyabalume dya
muntu mulume yoénso.

91 Ki cybcl aci citt mwena lukuna uteeta bwa kwenza misangu
yonso, mbwa kutonkona mésu 6nso abidi, bu yéye ne mushindu,
bwa bantu kabafiki ku dimona cidibo benza to. Cyoci aci ki
cidi Sataana uteeta kwenzela mwena Kilisto yonso leelu ewu,
kumutonkona lumono lwende lwa nyuma alu, bwa wamona mwa
kwikala ulonda anu cyumvwilu cya bintu bya mamanya a mu
mitu, kaciyi cyumvwilu cya Nyuma Mwimpe udi umulombola
awu to.

92 Nenku paakenzabo nanku, paakalwa dicimuna dinene
adi, diba adi Shawula kusaayaye ngombe minene yibidi ne
kuyituminaye cisamba cijima. Nenku ndi muswe bwa numoneku
kaaba aka ne, paakatuma Shawula bitupa bya ngombe abi kudi
Izaleela mujima apu, ne kwambaye ne: “Muntu yonso wabenga
kulonda Samwele ne Shawula awu, yéye awu, ngombe ewu, yéye
awu ikalé bu mudi eci emu.” Nudi numona museeswishanganyi
mwakateetaye bwa kudileeja yéye mwine ne mulume wa Nzambi
awu amu anyi? Mushindu mwine—mushindu mwine wuvwaci
kaciyi cya bwena Kilisto’s we! Diciina dya bantu divwa mbwa
Samwele. Kadi Shawula wakabafikisha bonso ku dimulonda
yéye mbwalu bantu bavwa baciina Samwele. “Balonde Samwele
ne Shawula.”

93 Ne mmisangu blingl kaayi, leelu wa Ndaaya ewu, yitukaadi
twéth aba bacyimvumvwe! “Twétt mbadi Ekeleeziya munene.
Tweéth mbadi Ekeleeziya wa Kilisto. Twétu mbadi Ekeleeziya
wa Nzambi. Twétt mbadi—mbadi cikampanda.” S’cidi cifikisha

bantu ku dipeta diciina kampanda, ne ku dyela meeji ne ncya
bushuwa ne mwomo amu ki mudi Nzambi ukwacila mudimu.
Nenku kabayi baswaku bulombodi bwa Nyuma Mwimpe to.
Batamba kujinga bwa kulondabo bantu baa mushindu awu,
bwalu mbaswe kwikala ne nsombelu wabo b6bo sungasunga.
Mbaswe kwitabuuja cidibo bobo baswe kwitabuuja aci.

9¢  Nudi numona anyi? Nyuma Mwimpe ki Mulumbulwishi wett
twétu. Kacya Nzambi katuku mutupeeshe paapa kampanda,
anyl mwepiskopo, anyl nl nganyl ybénso, bwa kwikalaye
Mulumbulwishi nansha. Nyuma Mwimpe, Mupersona wa
Nzambi awu, mu mmwenekelu wa Nyuma Mwimpe, ki udi
Mulumbulwishi wetti ne Mulombodi wetu. Mpindyewu, bidi
nanku bwa cinyi?

9% Bu nwénu mwa kuswa fwayiku luse cyakwidi cikayabale,
citambe kukayabala eci. Ncyéna ne meeji a kwikala ne lwonji
to. Ndi ncyambidila ku dinanga.

9 Kadi Nyuma Mwimpeé udi wamba ne mbibi bwa bakaji beetu
kukosabo nsuki yabo. Ne mbibi bwa bakaji beetu kuvwalabo
tuputulu tukese atu ne mipanu, ne kulaaba tupenta ku mishiku
ne kudilaaba bilaabu kwisu. Nyuma Mwimpe ngudi wamba
ne mbibi.

97  Kadi twétu tudi baswe bwa bantu kwikalabo batwambila
ne mbimpe ne: “Bu munudi anu nundonda méme ne Samwele.”
Mbaswe bwa kwikalabo ne nsombelu kampanda munda mwa
matuku asambombo, mushindu woénsdo wa nsombelu udibo
baswe kwikala nende awu, kadi kuya mu ekeleeziya mu
dyalumingu mu dinda. Ne mwabilaayi kampanda wa mamanya
a mu mutu wa mu cilongelu citumbuke ne mapolome tente
mu nzubu tente pambelu udi mwa kubayiisha kaadiyiisha
kakese kilkala mwa...ne ndambu wa mineku muntwamu,
yidi mifwanyine kubasansakajaku maci ne kubacyonkomojaku,
cyenze mudi ndongamu kampanda wa sendema anyl wa
télévision. Kadi kubenzela kaadisambila kakese, kadi kubaaluja
mu maabo ne kaadikubiibwa kaa—kaa mushindu kampanda
bwa didisankisha dya mu bébo ne baamanyi kwenza ntendeleelu
wabo. Aci ki ndiswa dya Nyuma Mwimpe to.

98  Nyuma Mwimpe mmuswe bwa nwénl kwikala ne nsombelu
wa difwana dya Nzambi, dituku dy6nso dya mu lumingu edi, ne
bufuku bwonso, nuditapulula ne bintu bya pa buloba.

99 Kadi ekeleeziya yéye katu muswe aci to. BoObo mbaswe
muntu kampanda udi mwa—udi mwa kuumvwija Bible mu
mushindu wudibo bobo baswe kuMuumvwa awu. Ki mbaswe
kuteeleja Diyi dya Nyuma Mwimpe mwikale wakwila ku Bible
to. Baablingi baa kudibo mbaswe kwikala bamba ne: “Matuku
a bishima akaadi mamane kupita.” Ki cidi cisansakaja maci
a bantu ncyo6ci aci. Mbaswe kwikala bamba ne: “Dibatiiza
dya Nyuma Mwimpe kadituku to.” Bantu ki mbaswe kwenza

maalu bishiilangane ne mudi bakwabo baa pa buloba benza
to. Ki mbaswe kupatuka mu museesu biikale ne kwisu kwowa
mayi to, ne—ne bantu balume ne mpala musukula, kabayi ne
mici ya mfwanka ku mishiku, ne—ne bifwanka, ne bishiba
bya mfwanka, ne—ne bintu bitu bantu balume bénza abi. Ne
bakaji mbaswe bwa nsuki yabo yikale mikosa ne miipidija bikole
menemene, ne—ne bavwale tunkanzu tukese, ne twikale tuleeja
mbungakeenu wa mibidi yabo, ne bintu bidibo b6bo baswe abi.
B6b0o—b6bd mbaswe bantu badi mwa kwikala babambila ne:
“Abi mbimpe.”

100 Diba adi, diloolo kampanda, ki muntu mulume ulwalwa
ewu bwa kungambila ne, bwalu mvwa muyiishe ndwisha bya
nanku awu ne, dingumba dinene kampanda, matwe ku ataanu,
mbambe ne: “Netwéle Mwaneetu Branham 1aa tushaale katuciyi
ne cikwabo cya dyenza nende nansha cimwe to. Wéwe anyl
neumushe mikaba ya méyi ayi mu cyalu, uyilombela luse, anyi
netukwele 1aa.”

101 Méme kwamba ne: “Méme nénshaale mukwate ku cya Diyi
dya Nzambi. Nansha bangate cyénso cindi naaci panu, méme
nénshaalé ne Diyi. Ne méme. . .”

Yéye ne: “Ee, kabivwaku bikengela bwa wéwe kuumusha mu
cyalu mukaba wa méyi kampanda anyi?”

102 Méme ne: “Méme kacya ncituku mwanji kuyiisha cintu
nansha cimwe, mu nsombelu wanyi, cinkaadiku muumvwile
bundu nansha. Ncyéna ngumushaku mikaba ya méyi anyi bidi
bikwatapu abi to. Ndi nshaala ne cidi Nyuma Mwimpe wamba.
Ku cybei aci ki kiindi ngiikadila ne mwoyi ne ki kiindi mfwila.”
Mpindyewu ncyéna nteeta bwa kwamba bwanyl méme mwine
to. Kadi ndi anu nteeta bwa kunupeesha cifwanyikijilu cya bidi
munkaci mwa kupitakana, bwa nwénu kumona ne kuumvwa.
Bantu mbadi baswe kulombodiibwa kudi bantu.

103 Kabavwa baswe Samwelé to. Pashiishe kumpala kwa
kwelabo Samwelé maanyi bu mfumu. . . anyl Shawula, mfumu’s,
numfwilaayiku luse, Samwele wakalwa cyakabidi kudibo.
Nenku néngiikale mwa kwakula anu mu ngaakwilu wa bu
yéye mufwanyine kwikala mwakule leelu ewu. Nudi mwa
kucibalaayi. Yéye wakamba ne: “Bubi budiku bwa Nzambi
kwikalaYe Mfumu wenu budi penyi?”

“Ee, Nzambi nyawu twétu katllyi tuMumona.”

104 “Ke, méme’s ki muleeji wa mpala Wende,” mwakamba
Samwele, “kacyapu méme ewu nkaadiku munwiambile cintu
kampanda cya mafi anyi? Kacya nkaadiki mwambe cintu
kampanda mu ciprofeta cidi kaclyi cyenzeke anu mimvwa
mwambe ne civwa mwa kwenzeka amu anyi? Ncituku
munwambile Diyl dya Mukalenge anyi? Ne ndi muswe
kunukonka bwalu ebu: Kacya nkaadiku mulwe kunudi
munulombe mfranga yenu bu kaa pa luse anyi? Kacya nkaadiku

munwéngate kantu nansha kamwe anyl? Kacya nkaadiku
munutwadile cintu kampanda cidi kaciyi EMU MMUDI
MUKALENGE WAMBA anyi? Ne Nzambi utu mucishindike,
musangu wonso ne, civwa Bulelela.” Ki kutumaYe nkuba ne
mvula (Nudi bamanye Mufundu awu, nwénu, mwaba awu mene.)
bwa kujaadika ne Samwele uvwa cikolokolo cya Nzambi.

105 Nenku anu muvwa Samwele uleeja mpala mu mushindu
mupwangane amu: Leelu ewu, Nyuma Mwimpeé— Nyuma
Mwimpe ngudi cikolokolo cya Nzambi: cidi cyamba anu
menemene cidi Bible wamba; cidi ciitabuuja anu menemene cidi
Bible mwambe, ne ciikala kaciyiki mwa kupangakanangana
Nende to, nansha kakese.

106 Kadi b6bo bavwa bakeba muntu kampanda wa mufwanyine
kubambilaku bishiilangane. Kadi bantu kabaakapeta mushindu
wa kwamba ne ciprofeta cya Samwele kacivwa cipwangane to.
Baakandamuna e kwambabo ne: “Samwele, byonso bylkaadi
mwambe mu Dina dya Mukalenge abi, Mukalenge utu mwenze
ne byenzeke anu mitu wéwe mubyambe amu. Kakwena kalema
nansha kamwe to. Kacya kutuktu mulwe kutudi bwa kutulomba
mfranga yetu bu ne nkaa pa luse to. Utu mudikolele anu wéwe
mwine. Kacya kutuki mutulombe bwa kukwenzela cintu cinéne,
cya pabwacl to. Utu wéwe mweyemene anu Nzambi webe, ne
Yéye utu anu mukusungilesungile ku maalu 6nso. Ne méyi ebe
mmalelela. Cydnso cylkaadi mwambe mu Dina dya Mukalenge
citu cyenzekenzeke anu mitu wéwe mwambe. Kadi nansha
nanku twétu tudi tukeba mfumu.”

107 Nudiku mwa kumona dipangakanangana adi anyi? Nudiku
nwénu—nwénu mwa kumona budimu bwa—bwa dyabulu anyi,
mudibu mwa kukwacila mudimu pa muntu? Pamutu paa yéye
mulume anyi mukaji kudilekelelaku kudi Nyuma Mwimpe,
ne kuteeleja cidi EMU MMUDI MUKALENGE WAMBA, bwa
nsombelu mukezuke, ngiikadilu udi kayi mukooyike, bwa
nsombelu mushiiléngéne, cisamba cya pabwaci, ditunga dya
cijila, cisamba civwa ne ngenzelll wa maalu wa pabwende; kadi
bobo batamba kujinga kukUmbanangana ne baa pa buloba,
ne benza maalu bu baa pa buloba, ne baya ku ekeleeziya
kampanda udi wamba ne: “S’bidi anu bimpe, enza wéwe maalu
anu mushindu awu, utungunuke uye anu kumpala.”

108 Nudiku mwa kumona ne bidi cinyl anyi? Badi bamba
ne: “Cintu paaci ne ndyondopa kacituku to. Kaa, dibatiiza
dya Nyuma Mwimpe’s divwa ncibumba cya kwibakilapu
bwa ekeleeziya.” Mu ngaakwilu mukwabo, diba adi Nzambi
kwangataYe bantu, kuumusha Nyuma Mwimpe mu ekeleeziya,
ne kulekeelaYe dingumba bujitu bwa dimwibake. Kacyapu,
kacyapu. Cintu bu nanku kacitukt nansha. Nyuma Mwimpe,
Diyi dya Bulelela, ki divwa ne cya kunulombola too ne paalwa
Yesu. Kadi mushindu awu ki—ki wakayabi.

109 Shawula kwangataye bukookeshi. Yéye munene...Yéye
kupeta musumba munene wa bamulondi. Kaa, yéye uvwa ne bya
mvita bilenga bya dikema. Uvwa ne tunglmba Uvwa ne ngabu,
ne uvwa ne mafuma. Kaa, yéye wakatamba matunga makwabo
6nso. Nenku kubabwejaye mu mungalaata kampanda wuvwa
mutambe kule ne kule cydnso cikaavwaku ni nganyi ni nganyi
muumvwe bamba aci.

110 Nenku ki cybcl aci cidi mangumba etu ne ekeleeziya yetu
myenze leelu ewu. Tudi ne bitanda bya ekeleeziya bya bitambe
bunene pa buloba. Tudi ne bantu badi ne mvwadilu wa mutambe
bulenga pa buloba. Tudi ne dilonga dya ditambe kuttimbuka
divwaku mwa kufidiibwa.

111 Byenze muvwa bantu balongeshiibwe baa Shawula bavwa
bafwanyine kwangata difuma adi, ne bafwanyine kukwata naadi
mudimu ne kusempela naadi mu mushindu wa baa bisamba bya
bende bafika ne ku dibaciina. Bavwa cisamba cilongeshiibwe,
ne bybénso. Kadi, dinga dituku, kulwaku cikondo cyakapatuka
mwedyanganyi wa tudyombo. Ki kusalulaci cilwilu cijima cya
Izaleela mu mushindu wa ne baakashaala biimane, bazakala too
ne mu bisabaata. Goliyata kubeelaye kadyombo ne: “Piikalabi
ne Nzambi wenu awu udi cinudi nwénu nwamba ne ncidiYe
aci! Nwénu’s ki badi batambe kulongeshiibwa bilenga.” Ki
kubeelaye kadyombo. Bobo kadi ki kupangabo cya dyenza’s.
Bya mvita byabo bilenga ne byengeleja abi, kabiciyi mwa
kukumbanaku to. Mafuma abo kaaclyi mwa kukumbanaku
to. Kuvwa cintu kampanda, munkaci mwa kwenzeka, civwabo
kabayiku banji kuumvwa kacya to.

112 Nenku méme ne kaneemu koénso ne diciina dyonso bya
difwana dya Nzambi, ne ditwangana dya mushinga ne buneeme,
ne dinanga ne bwobumwe bwa bwena Kilisto, ndi ngamba
nunku: Mvwa mubale, dituku adi, mu cibejibeji cya ku
Afrike, muvwabo bamba ne wetu mwana wa Kisha, wetu
mwedyanganyi wa kadyombo mu butangadiki, Muzulumanyi
kampanda padkamwelaye kadyombo, Billy Graham. Bamba ne:
“Piikalabi ne Nzambi webe awu udi Nzambi, Yéye ondopes
babeedi mwakambaYe ne Uvwa mwa kwondopa amu.” Ki
mwana wa Kisha awu, ne bakwabo baa mu cilwilu, kushaalabo
matama bu byéata kadi kuumukabo ne mu ditunga amu,
bacimunyiibwe. S’ncintu cya bundu. Nzambi wetu twéth udi
Nzambi.

113 Twétnh tudi ne ekeleeziya yetu mimpe. Tudi ne butangadiki
bwetu bulenga. Tudi ne tungimba twetu tufuciibwe. Tudi ne
korale ya mitambe bwimpe, tuleyl twa tutambe kutumbuka
twa mu ditunga. Tudi ne bantu batambe bulenga, bamwe baa
ku badi ne mfranga mitambe blngi. Tudi ne beena mamanya
a mu mitu. Tudi ne teoloji mutambe kutumbuka; tudi mwa
kumuyiishangana; tudi mwa kumwambilangana. Tudi mwa
kwenza butangadiki ne kubwejamu bantu, ne tubapeta miliyo

ne miliyd ku cidimu cyonso, batudi tukudimwisha micima,
tubabweja mu ekeleeziya. [Katupa kaa mukaba wa méyi
munda mutupu—Muf.] Tungimba twetu tudi tufuciibwe atu,
butangadiki bwetu bwa mamanya a mu mitu abu, kabayiku
bamanye mwa kuumusha kadyombo bu nanku to. KI mbamanye
kantu nansha kamwe pa bwalu abu to. Ki mbamanye kantu
nansha kamwe pa bidi bitangila bukole Bwende bwa dyondopa
to, dibatiiza dya Nyuma Mwimpe, bukole budi mwa kuumusha
mundidimbi wa muntu udi upunga ne lufu lwa kansere, ne
kumushiya mudishikamine. KI mbamanye kantu nansha kamwe
pa bybdbi abi to. Kabatu balongeshiibwe mu cipaapu aci to,
muvwa Shawula ne cisumbu cyénde cikwatakaja kudi bantu aci.

114 Kadi anyishaayi ngambileku cisamba cya Nzambi, ne nwénu
bana, bwa nwamonaku mwa kumanya ne Nzambi kénaku
unushiya kakuyi ntemu to.

115 Kayiki mumanye to, Shawula awu, Shawulda kavwaku
mumanye kantu nansha kamwe pa bwalu abu to. Kadi Nzambi
uvwa ne kaaDavidi kakese lwa paanyima paa kakuna paapa mu
mwaba kampanda, uvwa yéye kayi udiisha mikooko ne bisoosa
bibi bya cyena ntendeleelu abi to. Yéye uvwa uyilombwela
kumpenga kwa mayl matalale ne mu mpata ya lutende lubishi.
Yéye uvwa uvuluka bikole mikooko ya tatwénde. Ne bu cintu
kampanda mwa kubwelamu lubilu, mwena lukuna kampanda,
bwa kukwata wumwe wa ku mikooko ya tatwénde, yéye uvwa
mumanye bukole bwa Nzambi bwa kusungila mukooko awu.

116 Nzambi ucidiku anu ne Davidi kampanda, mu mwaba
kampanda, udi mumanye ne kusungila kwa wumwe wa ku
mikooko ya Nzambi, ku Bukole bwa Nzambi mbwena kwamba
cinyi. Yéye ucidikli anu mumanye byonso pa cyoci aci.

117 Yéye uvwa mupete dyeyemena. Kavwa mumanye kantu
nansha kamwe pa bidi bitangila bya mvita bya Shawula abi
to, anyl kavwa mene muswe nansha cimwe cya kudibi to.
Kavwa muswe nansha dimwe dya ku mangumba abo awu to.
Kavwa muswe bwa bya mvita bya kale abi kwikalabi pambidi
pende to. Wakamba ne: “Ncyéna mumanye kantu nansha kamwe
pa bybébi abi to. Kadi lekela nye mu Bukole blndi méme
mumanye abu.” Yéye uvwa mudiishediishe mikooko ya tatwénde.
Uvwa mutabaleeletabaleele mpata ayi. Uvwa muyipeeshepeeshe
cyakudya cya mushindu mwimpe, ne yoyl yivwa mishaale ne
mwoyi ne mikolakane.

118 “Muntu kadakwikala ne mwoyi anu ku dyampa nkaayaadi
to. Kadi ku Diyl dyonso didi dipatuka mukana mwa Nzambi,
ki kwikadila muntu ne mwoyi.” Mulami mulelela wa mikooko
ngudi uyidiisha. “Yesu Kilisto umweumwe awu makeelela, leelu,
too ne kashidi.” Nenku mwena lukuna yéye anu mukwate
wumwepele, mu bubeedi, yéye mmumanye Bukole bwa Nzambi.

119 Tangilaayi kaaDavidi kakese aku, kiimane mwaba awu.
Kwambabo ne: “Mulumyana mmulwanganyi wa mvita wawa,
kacya anu ku dilediibwa dyende. Nenku kacya anu ku bwéna
bwende, yéye ki mmumanyeku cinga cintu to anu difuma ne
bya mvita abi. Mmulongeshiibwe bilenga bya dikema. Mmwena
teoloji padiye paapa. Kadi wéwe kwéna mumanye kantu nansha
kamwe pa bwalu abu to.”

120 Yéye kwamba ne: “Bwa aci kaayi ncya bushuwa, mukalenge.
Ncyéna mumanye kantu nansha kamwe pa bidi bitangila
dilongeshiibwa dyénde dya mu teoloji adi to. Kadi kudi cintu
cimwepele cindiku méme mumanye bushuwa, ncya ne, pavwa
mwena lukuna ulwa, bwa kwangata wumwe wa ku mikooko ya
tatwinyl, mvwa nya ne Bukole bwa Nzambi. Mvwa ngusungila.
Mvwa ngwaluja ne dikubiibwa dyonso ku bukole bwa mubidi.
Mvwa ngwaluja ku mpata ya lutende lubishi lwa mu ditalaja
ne ku mayi matalale. Nenku Yéye Nzambi wakampeesha nyama
wa ntambwe mu byanza byanyl awu, ne méme kumushebeya
paakangataye umwe wa ku bana baa—baa mikooko, ne Yéye
wakampa mushindu wa kushebeya nyama wa ours awu, ki
mwikala Yéye Nzambi wa mu Dyulu awu mwa kuya naanyi bwa
kushebeya mwena Peleshete udi kayi mutengula ewu.

Bulombodi bwa Nyuma Mwimpé mbudi butukengela. Méme
ncyéna mumanye matuku aanyl to; muntu nansha umwe ki
mmumanye to.

121 Dinda dyadya mvwa mulaadile pa bulaalu bwanyl. Kadi
mvwa. . .mvwa mulaale tulu, ki méme kuloota Joseph Usaama,
ne mvwa mumwambule bwa méme kumusambidila. Kadi
pangaakatabuluka, ngakatacishiibwa bikole. Mémeé kwamba ne:
“Ee, pamwapa Joseph neasaame.”

122 Dya ntangila nunku, kumpala kwanyi, kuvwa kupita
kaamundidimbi kakese, kafiike, kaa diikala ditambe kuya ku
difitkuluka. Kadi bivwa bimweke anu bu ne ivwa mméme. Ki
méme kukatangila. Kadi paanyima paaku apu pavwa palwa
Muntu kampanda mutooke, ne ivwa n’Yéye. Méme kutuma mésu
kudi mukajaanyi, bwa kumona ni uvwa mutabale, bwa méme
kumuleeja, bu yéye ne mushindu wa kumona cikeena-kumona
aci. Kadi yéye uvwa muye mu tulu.

123 Méme kwamba ne: “Kaa, mfwileku luse, Mukalenge.
Kadi, aci’s ncivwa nsombelu wanyi. Byakakengela bwa Wéwe
kumpuusa mu byonso bindi mwenze abi. Diba dydnso divwa
cintu kana cyonso mwa kwenzeka, méme mvwa ndyambidila ne
Wéwe nguvwa ucyenza. Kadi ndi mfika ku dyumvwa ne Sataana
nguvwa uteeta bwa kundama kule naaci.” Méme kwamba ne:
“Bu Wéwe anu mwa kundombolaku.” Nenku pamvwa ntangila
apu, méme kumona mpala mutambe bulenga Untu nciyiku
mwanjl kumona muntu nende to. Yéye uvwa kumpala kwanyi,
mutangile paanyima. KujuulaYe cyanza Cyende ne kukwataYe

cyanyl méme, ne kwasaYe lwendu uya mu nunku ewu. Ki
cikeena-kumona aci kunguumukaci. Dyalumingu dyashaadi edi,
mu dinda, mvwa mubiike kumpala kwa diba. Aci civwa mu
diisambombo, ciloota eci. Mu. . .

124 Ntu misangu yonso anu ne meeji alubakana, ntu misangu
yonso anu ngeela meeji ku difwa. Bwalu, bu minkaadi ne bidimu
makumi ataanu, bidi ne, matuku aanyl kaacyena kabidi. ..
ncivwa ngeela meeji ne avwa mapitepite blingi to. Nenku mvwa
ndikonka cimvwa mwa kwikala mu teofani awu, mu mubidi
wa mu dyulu. “Mbifwanyinekli kwenza ne mmone balunda
baanyi baa mushinga mukole abu ne, twambe ne, kaadifwima
kakese katooke kapicila pandi apu, ngamba ne: ‘Ki Mwaneetu
Neville uyaaya wawa,” anyl, yéye kayiku mufwanyine kwamba
ne: ‘Wetwawu, Mwaneetu Branham’ anyi? Nenku paalwa Yesu,
diba adi méme mufwanyine kwikala cyakabidi muntu.” Mvwa
ngeela meeji awu misangu yablngi.

125 Mvwa ndoota mwikale nsanganyiibwa mu Wesete. Nenku
mvwa ngenda mpicila mu mwaba mukese wuvwa tuumici
twa armoises, ne mukajaanyl uvwa naanyi, ne tuvwa munkaci
mwa kuloba mishipa ya mabundu. Ki mémeé kwimana ne—
ne kuunzulula ciibi cya lupangu. Ne maulu avwa malenga a
dikema. Kaavwa ne mmwenekelu wudiwu nende kuulu kwa
cibandabanda eci ewu to. Avwa a bleu, ne mavuba matooke
bikole. Ki méme kwambila mukajaanyl, kwamba ne: “S’bivwa
bikengela bwa twétu kwikalaku mwaba ewu’s, kwine kwénso
aku’s, munanga wanyi.” Yéye kwamba ne: “Bwa bana’s, ki pavwa
pakengela bwa twétu kwikala, Billy.” Méme kwamba ne: “Aci’s
ki...” Kipaanyl ngumba ntabuluka.

126 Méme kudyambidila ne: “Ndi ndoota be! Ndi ndikonka ne
mbwa cinyi.” Ki méme kupwekesha mésu, ne yéye uvwa mulaale
ku luseke lwany1.

127 Ki méme kujuukila pa musaamu wanyl, mukaadiku
baablngi baa kunudi nwénu aba bacyénzénze amu, méme
kuteekela mutu pa dibaya dya—dya kumutu kwa bulaalu adi,
nenku méme kuteeka byanza paanyima paanyi. Nenku mvwa
mulaadilept mushindu ewu. Ki méme kwamba ne: “Ee, ndi anu
ndikonka ne neciikale cinyi, luseke lukwabo. Nyewu nkaadi ne
bidimu makumi ataanu, paanyi ncyanji kwenzaku cintu nansha
cimwe. Bu ne mvwaku mwa kwenza cintu kampanda bwa
kukwacisha Mukalenge’s, bwalu ndi mumanye ne ncyakwikala
wa cifwaka to. Cyabibidi cimwe cya matuku aanyi cikaadi
ciye, 6wo makese, anyi mapite pa cyabibidi cimwe. Bu méme
mwa kushaala ne mwoyi too ne ku diikala ne bidimu blngi
buvwa naabu beena famiye wanyi, kadi nansha nanku cyabibidi
cimwe cya matuku aanyi’s cikaadi ciye.” Ki méme kukenzakana.
Nenku mvwa mulaadile mwaba awu, mwikale ndilongolola
bwa kujuuka. Tukaavwa twipacila diba mwandamutekete.
Méme kwamba ne: “Ngeela meeji ne nénye ku ekeleeziya, mu

dinda emu. Diyi dyodi dimpate, ndi muswe bwa ngaateelejaku
Mwaneetu Neville uyiisha.”

128 Pa nanku méme kwamba ne: “Udi mutabale anyi, munanga
wanyi?” Kadi yéye uvwa muye mu tult tukole be.

129 Kadi ncyéna muswe eci cinupite to. Ncinshintulule méme.
Ncyéna mwa kwikala Mwaneenu Branham umweéumwe wa
bwena tmvwa awu to.

130 Ki méme kutangila. Ki méme kuumvwa Cintu kampanda,
citingunuke anu ne kwamba ne: “Wéwe’s ucidi anu ubangilaku.
Kolesha diboko mu mvita. Tungunuka wéwe anu ne kukolesha.”

131 Méme kushaala nkupa mutu ndambu. Méme kudyambidila
ne: “Ee, pamwdpa mémeé ngudi anu udyambidila cyoci eci
paanyi cyanaana.” Nudi bamanye’s, muntu’s udi anu mwa kupeta
didifwanyikijila kampanda. Ki méme kwamba ne: “Pamwapa
méme ngudi anu mudifwanyikijile cyoci aci paanyl cyanaana.”
Cy6ci kwamba ne: “Kolesha diboko mu mvita. Tungunuka
anu ne kuya. Tungunuka anu ne kuya.”
132 Méme kwamba ne: “Pamwapa méme ngwacyambi.” Ki méme
kupayika mishiku munkaci mwa ménu, ne kuteeka cyanza ku
mishiku.
133 Ki Cyoci cilwalwa kabidi eci, cyamba ne: “Tungunuka anu ne
kukolesha diboko. Wikala nansha mumanye ne cidi ku ndekeelu
kwa njila ncinyli’s we!”
13¢ Ki kwenzabi anu bu ne mvwa mwa kuumvwa Graham
Snelling, anyl muntu mukwabo kampanda, uvwa wimba
musambu awu mushindu ewu (Batu bawimba kaaba aka, Anna
Mae ne nwénu bonso aba.):

Ndi ne majiya a kwetu ne mwoyi wlusaama, ne
ndi njinga kumona Yesu.

Ndi njinga ngumvweku ngonga ya myadi
ya yilondangana ya ku cisabu ayi yidila
bituulubituulu.

Ncifwanyineku kukenkesha mu kajila kaanyi
ne ncifwanyine kuumushaku bwoéwa bwonso.

Mukalenge, enzaku bwa ntape disu
dyamwamwa dya rido wa cikondo.

Nukaadi bumvwe bawimba mu ekeleeziya emu.
135 Ki méme kuumvwa Cintu kampanda cyamba ne: “Udi
muswe kumonaku anu dyamwamwa dya rid6 wa cikondo anyi?”
Méme kwamba ne: “Ncifwanyine kungambulwisha bikole.”

136 Nenku méme kutangila. Anu mu katanci kakese cyanaana,
méme. . . mweyelu wumwepelé nkaavwa mubwele mu Kaaba
kakese kampanda kaa matelu. Méme kutangila paanyima, kadi
ki méme wawa, mulaale pa bulaalu. Ki méme kwamba ne: “Eci’s
ncintu cya dikema’s.”

137 Mpindyewu, ncyéna muswe bwa nwénl kwambulula cybcl
eci to. Eci nkumpala kwa ekeleeziya wanyl méme, anyl mikooko
yanyl yindi ndiisha. Nansha by6bi ne civwa ncinyl, ni mvwa
mu mubidi ewu anyl pambelu, ni civwa nditentemunyiibwa,
kacivwa bu mutu cikeena-kumona cyénso cinkaadiku mumone
eci to. Mvwa mwa kutangila Mwamwa, ne mvwa mwa
kutangila apa.

138 Nenku ndi mwenze anu ndyata mu Kaaba kakese aku anyji,
kacya ncitukli mwanji kumona bantu blingi naka benda balwa,
béela mbila mikole ne: “Kaa, mwaneetu wa mushinga mukole!”

139 Ki méme kutangila. Nenku nsongaakaji, pamwaipa
ne bidimu bya bibangila pa makumi abidi, dikumi ne
mwandamukulu too ne ku makumi abidi, biikale bangeela
maboko kunshingu, beela mbila mikole ne: “Mwaneetu wa
mushinga mukole!”

140 Ki nsongaalume yilwalwa eyi, mu nsoka ya busongaaltime
bwayi. Ne mésu abo abalakana ne mafwanangane ne mitooto mu
bufuku bwa midima. Ménu abo matooke zeezeeze bu mabwe a
busanga. Nenku bavwa beéela mbila mikole, ne bangeela bitupa,
beela mbila mikole ne: “Kaa, mwaneetu wa mushinga mukole!”

141 Ki méme kwimana, méme kutangila. Nenku mvwa mwana
mutekete. Méme kutangila paanyima mubidi wanyl mukulakaji
awu mulaale kwaka, ne byanza byanyi biteeka paanyima paa
mutu. Ki méme kwamba ne: “Ebu bwalu ncyéna mbuumvwaku
to.”

142 Nenku nsongaakajl eyi munkaci mwa kungeela maboko
kunshingu. Mpindyewu, ndi mumanye ne mwaba ewu ngwa
bateeleji basambakane, kadi ndi ngamba eci ne kalolo ne bupole
bwa Nyuma. Bantu balume kabeena mwa kwela bantu bakaji
maboko kunshingu kabayikti bumvwa masansakata a bulume
to; kadi aci kacivwa Mwamwa to. Kamuvwa ni mmakeelela
ni mmaalaba to. Kabavwa bacyoka to. Bavwa. . .Kacyakacya
ncituktt mwanji kumona bakaji balenga naka to kacya bandela.
Bavwa ne nsuki mibapwekele too ne mu cifuka, jipé mile
too ne ku makasa. Kadi bavwa anu banguupukila. Kacivwa
nansha dinguupukila dya bwena dya mwakunyaanyi wa bakaji
wa taawu wa maawu, udi musombe paapa wawa, mufwanyine
kunguupukila to. Kabavwa bantwa mishiku to, ne méme ncivwa
mbatwa mishiku to. Civwa ncintu cindi méme—méme ewu
nciyiku mupetele mya—myaku to, nciyikt mupete mya—myaku
bwa kucyamba to. “Bupwangane” ki ncifwanyineku kukafikapu
to. “Cilengele-lengelee” ki ncifwanyinektu nansha kafikapu to,
mwaba nansha wumwe. Civwa ncintu cimvwaku méme ewu
nclyiku kacya. . . Bikéngela anu bwa wikaleMu.

143 Ki méme kutangila mu nunku, ne mu naka. Kadi bavwa
balwa, binunu ne binunu. Ki méme kwamba ne: “Ebu bwalu
ncyéna mbuumvwaku to.” Méme kwamba ne: “Ee, badi...”

144 Kadi ki Hope ulwalwa ewu. Yéye nguvwa mukajaanyi
wa kumpala awu. Kulwaye lubilu, kadi kayi wambaku ne:
“Bayaanyi” to. Yéye kwamba ne: “Mwaneetu wa mushinga
mukole,” nenku paakanguupukilaye apu, kivwa muntu mukaji
mukwabo mwimane mwaba awu, ukaavwa munguupukile
pende, ki pashiishe Hope kuupukilaye mwine muntu mukaji
awu; kuupukilanganabo ewu ne ewu. Ki méme kudyambidila
ne: “Kaa, eci cidi ne cya kwikala cintu cishiilangane. Kacyena
mwa kwikala. . .Kudi cintu kampanda. . . ” Méme kudyambidila
ne: “Kaa, ndiku mufwanyine kuswa bwa kwalukila cyakabidi ku

145 Méme kukenzakana diba adi. Mémeé kudyambidila ne:
“Ncinyl eci?” Ki méme kutangila, kutangila bimpeé menemene.
Ki mémeé—méme ne: “Ebu bwalu ncyéna—ncyéna mwa
kubuumvwaku to.” Kadi Hope uvwa umweka yéye anu bu udi,
kaa, bu mwenyi wa cisaka’s. Kavwa mushiilangane to, kadi anu
bu mwenyi wa cisaka.

146 Ki diba adi méme kuumvwa Diyi divwa dyakule naanyi,
divwa mu cibambalu amu adi, dyamba ne: “Cylvwa muyiishe ne
n’'Nyuma Mwimpe aci kadi ki cyéci eci. Ki Dinanga dipwangane
ndyodi edi. Ne cintu nansha cimwe kacyenaku mwa kubwela
Muneemu emu kacilyi naaDi to.”

147 Méme ndi mupangadike, bitambe ne kwoénsd eku mu
nsombelu wanyi, bwa ne bidi bikéngela Dinanga dipwangane,
bwa kubwela Mwomo amu. Kamuvwaku mukawu to. Kamuvwa
dicyoka to. Kamuvwa lufu to. Bubeedi kabuvwaku bufwanyine
kudyataMu to. Cifwaka kacivwaku—kacivwaklu cifwanyine
kukuvwija mukulakaji to. Nenku...Kabavwaku bafwanyine
kudila myadi to. Civwa anu disanka pa dyodi.

148 “Kaa, mwaneetu wa mushinga mukole!” Ki kuyabo naanyi
kuulu, ne kunsombeshabd pa mwaba mutumbuke munene
menemene.

149 Méme kudyambidila ne: “Ncyéna munkaci mwa kuloota to.
Ndi munkaci mwa kutangila paanyima mubidi wanyl—wanyi
mulaale pa bulaalu apa.”

150 Ki kunsombeshabo kuulu aku. Ki mémeé kwamba ne: “Kaa,
kabivwa bikéngela bwa méme kwikala musombe kuulu eku to.”

151 Kadi ki bakaji ne balume balwalwa aba, bafumina ku nseke
yonso yibidi, anu mu nsoka yabo ya bunsonga menemene, beela
mbila mikole. Nenku muntu mukaji kampanda tvwa mwimane
mwaba awu, ki kwelaye lubila lukole ne: “Kaa, mwaneetu wa
mushinga mukole! Kaa, tudi ne disanka dingl dya kukumona
Mwab’ewu.”

Méme kwamba ne: “Ebu bwalu ncyéna mbuumvwaku to.”

152 Ki diba adi Diyi dya bwena divwa dyakula adi, dyakwila
kumutu kwanyi aku, kwambaDi ne: “Udi mumanye’s, mbafunde

mu Bible ne baprofeta baakasangishiibwa pamwe ne baa
kwabo.”

Kiméme ne: “Eyowa. Ndi mvuluka aci mu Mifundu.”

Dy6di ne: “Ee, apa mpawasangishiibwa pamwe ne baa
kwenu.”

Méme ne: “Diba adi nebiikale baa cya bushuwa’s, ne méme
ndi mwa kubalenga’s.”

“Kaa, eyowa’s.”

153 Méme ne: “Kadi, s'nyawu badi miliy6. Ba-Branhams kabatu
blingi nanku to.”

154 Ki Diyi adi kwambaDi ne: “Abu ki mba-Branhams to. Abu
mbawakakudimwisha wéwe mucima. Abu mbawakalombola
kudi Mukalenge.” Ki kwambaDi ne: “Bamwe baa ku bakaji badi
mwab’awu abu, baudl udyambidila ne mbalenga kwisu abu,
bavwa ne bidimu bipite pa makumi citeema pawakabalombola
kudi Mukalenge. Kabyena bikemesha to padibo beeéla mbila
mikole ne: ‘Mwaneetu wa mushinga mukole!’ apu.”

155 Ki kwelabo lubila lukole, bonso cyapamwe, bamba ne: “Bu
ne kuvwa muye to, nunku twétt aba katuvwa mwa kwikala
Mwab’ewu to.”

Méme kukenzakana. Méme kudyambidila ne: “Ee, ncyéna
anu mbyumvwa to.”

Mémeé kwamba ne: “Kaa, Yesu udi penyi? Ndi musweku
kuMumona, bibi be.”

156 Kwambabo ne: “Bwa mpindyewu, Yéye udi anu kuulu
ndambu, anu lwa kuulu bu uyaaya kwaka.” Bobo ne: “Dinga
dituku Yéye nealwe k(idi.” Nwamonu anyi? Bobo ne: “Wéwe
uvwa mutumiibwe, bu mulombodi. Nenku Nzambi nealwe. Ne
paalwaYe, neAkulumbulwishe bilondeshile biwakabalongesha,
dyambedi, nansha bobo babwela anyl kabayi babwela. Twétu
netubwele bilondeshile dilongesha dyebe wéwe.”

157 Mémé kwamba ne: “Kaa, ndi ne disanka dyablingi be. P6lo
uvwa, bidi bikengela bwa kwimanaye mushindu ewu anyi? Bidi
bikengela bwa Peeteld kwimanaye mushindu ewu anyi?”
“Eyowa.”

158 Méme kwamba ne: “Diba adi méme’s ndi muyiishe Diyi
dyonso didibo bébo bayiishe. Kacya ncituku museesukeKu to,
ni nku elu luseke ni nku lukwabo. Mwaba wuvwabo bdébo
babatiize mu Dina dya Yesu Kilisto, mmtndi méme paanyl
mubatiize. Mwaba wuvwabo bobo balongeshe dibatiiza dya
Nyuma Mwimpe awu, ncindi méme paanyl mulongeshe. Cyonso
cyakalongeshabo bobo aci, ncindi paanyl mulongeshe.”

159 Ki bantu abu kwelabo lubila lukole, kwambabo ne: “Tudi
bamanye aci. Ne tudi bamanye ne netwalukile pamwe neebe,
dinga dituku, pa buloba.” Kwambabo ne: “Yesu nealwe, ne

wéwe neulumbulwishiibwe bilondeshile Diyi diwakatuyiisha.
Ne pashiishe wéwe mwitabiibwe diba adi, bwalu wéwe
newitabiibwe,” ki bobo ne, “diba adi neutuleeje kudiYe, bu
bivulukilu byebe bya mudimu webe wa bwambi.” Bébo ne:
“Wéwe neutulombole kuidiYe, nenku, bonso pamwe, netwalukile
pa buloba, bwa kusombelapu kashidi.”

Méme kwamba ne: “Bikeéngela ngaalukile mpindyewu anyi?”
“Eyowa. Kadi tungunuka ne kukolesha.”

160 Méme kutangila. Ne mvwa mwa kumona bantu, anu kule
menemene kiimvwaku mwa kumona aku, biikale anu beénda
balwa, baswa bwa kunguupukila, beela lubila ne: “Mwaneetu wa
mushinga mukole!”

161 Anu diba adi ki Diyi kampanda kwambaDi ne: “Cydnso
cytkaadiku munange, ne cyonso cikaadiku cikunange, Nzambi
wakupeeshibi Mwaba ewu.” Ki méme kutangila. Ki mbwa
wanyl wa kale ulwalwa ewu, wenda ulwa kindi. Ki kabalu
kaanyl kalwalwa aka, ne kunteekaku mutu pa dikaaya, ne
kupumaku. KwambaDi ne: “Cyonso cylkaadiku munange, ne
cyonso cikaadiku cikunange, Nzambi wakupeeshibi mu cyanza,
ku mudimu webe wa bwambi.”

Ki mémeé kudyumvwa ngenda nguumuka mu Mwaba
mulenga awu.

162 Ki méme kukenzakana. Méme kwamba ne: “Udi mutabale
anyl, munanga wanyi?” Yéye ucivwa kacya anu waya mu tulu.

165 Ki méme kudyambidila ne: “Eyi Nzambi! Kaa, nkwacisheku,
Eyil Nzambi. Kundekediku ndya cibanga pa bidi bitangila Diyl
nansha dimwe to. Nshaale anu mululame pa Diyi adi, ne
nDiyiishe. Bibande anyi bipweke, cidi ni nganyi ni nganyi wenza;
nansha kujuukeé ba-Shawula blingi munyi. . .bana baa Kisha,
nansha bikampanda, bikasanga, anyl bikankenga bijuuke blingl
munyi. Anyishaku, Mukalenge, nkoleshe nye too ne ku Mwaba
wawa.” Bwoéwa bwonso bwa lufu. . .

164 Ndi ngamba nanku, mwikale ne Bible wanyi kumpala
kwanyl, mu dinda emu. Ndi ne mwana mutekete wa balume
mwaba wawa, wa bidimu binaayi, wa dikolesha. Ndi ne
mwana wa bakaji wa bidimu citeema; ne nsonga, indi ne
kusakidila bwa bwalu bwende, udi mukudimukile mu njila
wa Mukalenge. Nzambi, enzaku bwa ngiikale ne mwoyi, bwa
mgaabakoleshilaku mu mibelu ya Nzambi.

165 Ne pa kuumusha cyoci aci, buloba bujima mbyenze anu bu
ne badi beela lubila lukole kiindi, bakaji ne balume baa bidimu
makumi citeema, ne baa mishindu yénso ne: “Bu ne kivwa muye
to, twétu aba katuvwaku mwa kwikala Mwab’ewu to.”

166 Nenku Nzambi, anyishaku nkoleshe diboko mu mvita. Kadi
pakaadibi ne ki lufu ndw6ldo elu, méme ncyénaku nshaala
kabungame to. Ncifwanyine kwikala disanka, ncifwanyine

kwikala cya cyénza mulowu, bwa kubwela, kuumuka mu dibola
edi ne bundu ebu.

167 Bu ne mvwaku mwa kwenza, muulu mwamwa, kilomeeta
miliyo binunu lukama ne makumi ataanu, cipaapu cya nseke
yinaayi, nenku ki Dinanga dipwangane ndyodi dyadya, cidya
cyonsdo mu nunku ewu, bidi bibumbakana, too ne mutudi
tupweka mu mwaba wutudi tusanginyiibwa mpindyewu ewu.
Ncifwanyine kwikala anu mundidimbi naka wa dibola, kaacintu
kakese katudi mwa kuumvwa mu meeji aku ne kuumvwa
ku dilenga ne kudi cintu kampanda mu mwaba kampanda.
Katwena tumanya ne Cidi ncinyi to.

168 Kaa, nwénu balunda baanyi baa mushinga mukole, bananga
baanyi, bananga baanyi mu Evanjeeliyo, bana baanyl bandi
mulelele Nzambi, nteelejaayi, méme mpaasata wenu. Nwénu,
mvwa mwa kujinga ne kwikalakt mushindu kampanda wa
kunuumvwijaci. Kakwena myaku miine to; ncyéna mufwanyine
kuyipeta to; kayeena yisanganyiibwa mwaba nansha wumwe
to. Kadi anu dyamwamwa dya mweyelu wa ndekeelu ewu,
ki kudi cintu cya citambe kwikala cya butumbi cinudi kacya
kanuyiku. . . Kakwena mushindu wa kucyumvwija to. Kakwena
mushindu to. Ncyéna anu mwa kucyumvwijaku to. Kadi cyonso
cyldi wenza, wéwe mulunda wanyi, teeka ku luseke bikwabo
byonso too ne paudi upeta Dinanga dipwangane. Fika kaaba
kaa ne udi mwa kunanga bantu bénso, mwena lukuna yénso,
bikwabo by6énso.

169 DikamwenekelanganaMu dimwepele adi, bwanyl méme,
ndimvwije muntu mushiilangane. Ncyénaku nansha kakese,
nansha kakese, nansha kakese mwa kwikala Mwaneenu
Branham wa mwomumwe wa bwena mvwa awu to. Nansha
bu ndeke mwa kutenkakana, nansha bu mikenyi mwa kwela,
nansha bu mutentekedi mwa kunteekela cingoma bwa kungaasa,
nansha ciikale cinyi, kacyena cyenza bwalu to. Méme nénkoleshe
anu diboko mu mvita, ku ngasa wa Nzambi. Bwalu, ndi muyiishe
Evanjeeliyo kudi cifukiibwa cyonso ne kuidi muntu yonso indiku
paanyi mwa kuyiisha awu, mwikale mbatwisha bwa Buloba
bulenga bwa dyamwamwa abu.

170 Bidi mwa kumweka bikole. Bidi mwa kulomba dikanda
dyablingi. Ncyéna mumanye ne nntanta bule kaayi to. Katwena
bamanye to, bwa mudibi ewu. Ku...Ku diteeta dyanyi dya
dituku adi adi, yéye uvwa mwambe ne: “Wéwe ucidi ne bidimu
makumi abidi ne bitaanu bya mwoyi wa usumakaja ménu,
mwimpe. Wéwe udi mukolakane.” Aci ncinkwacisheku. Kadi,
kaa, kacivwa aci to. Ki ng’aci to. Ncintu kampanda munda
emu. Bidi bikéngela bwa dibola edi divwale dibénga-kubola. Cya
cifwaka eci bikengela civwale dibenga-kufwa.

171 Bana baa Kisha badi mwa kujuuka. Ndi...Bintu bimpeé
byonso bidibo benza abi, ncyéna ne bwalu bubi bindiku mwa

kubyamba to, dipeesha dya bapele bintu ne dipeeshangana
dya kaa pa luse. Kadi vulukaayi, mona’s, Samwelé wakambila
Shawula ne: “Wéwe newambe peéebe ciprofeta.” Ne baablingi
baa ku bantu abu mbayiishi banene, baa bukole, biikale mwa
kuyiisha Diyi bu barkanjelo. Kadi nansha nanku kacivwa anu
diswa dya Nzambi to. Bivwa bikengela bwa Nzambi kwikalaYe
wabo mfumu. Wéwe mwaneetu wa balume, wéweé mwaneetu wa
bakaji, lekela Nyuma Mwimpe akulombole.

Twinyikaayaaku mitu yetu bwa katanci kakese cyanaana.

Ndi ne majiya makole a kwetu ne mwoyi
wusaama. . .ne ndi njinga kumona Yesu,

Ndi njinga ngumvweku ngonga ya myadi
ya yilondangana ya ku cisabu ayi yidila
bituulubituulu;

Ncifwanyineku kukenkesha mu kajila kaanyi
ne ncifwanyine kuumushaku bwowa bwonso;

Mukalenge, enzaku bwa tutape disu
dyamwamwa dya rid6é wa cikondo.

Mukalenge, enzaku bwa ntape disu
dyamwamwa dya ridé wa tunyinganyinga
ne bwowa,

Enzaku bwa mmone ditunga didi dibalakana
ne nsesa ya diba adi,

Ncifwanyineku kukankamika diitabuuja ne
ncifwanyine kuumusha bwéwa bwonso;

Mukalenge, enzaku bwa batape disu
dyamwamwa dya ridé wa cikondo.

172 Ndi mutwishiibwe, Mukalenge, bu ne ekeleeziya mukese
ewu, mu dinda emu, ivwaklu anu mwa kutapa dist dyamwamwa
dya rid6: kakuyiku tunyinganyinga munkaci mwabo to,
katuvwaku tufwanyine kwikalaku to; bubeedi nansha bumwe;
kakuyiku cinga cintu to anu bupwangane. Ne cidi anu mweyelu
wumwepele cyanaana pankaci paa mwab’ewu ne Mwémo amu,
paa bukulakaji ne bunsonga, paa cikondo ne Cyendeleele, paa
dyelakana dya maalaba ne tunyinganyinga twa makeelela, too
ne ku cikondo cya mpindyewu cya Cyendeléeele mu bupwangane.

173 Ndi ndomba, Nzambi, bwa Wéwe kubeneshaku muntu
yonso mwab’ewu, piikalaku mwab’ewu, Mukalenge, badi kabayi
baKumanye mu mushindu awu wa Dinanga. Ne mu bulelela,
Taatl, cintu nansha cimwe ki ncifwanyineku kubwela mu
Mwaba wa cijila awu kaciyi ne Dinanga dya mushindu awu
to, Dilediibwa dya cyakabidi, kwikala mulediibwe cyakabidi.
Nyuma Mwimpe, Nzambi, udi Dinanga, ne twétu tudi bamanye
ne aci ncilelela. Nansha twétu tutentemuna mikuna ku
diitabuuja dyetu, piikalabi ne tukaadi benze bintu binéne,
nansha nanku, kakuyi Cyo6cl aci mwamwa to, katwenaku
bafwanyine kubanda cibandilu cinene aci mwamwa to. Kadi ne

Cyoci aci, neCitutuntumune kumutu kwa maalu adi atacisha
a pa buloba aa. Ndi ndomba, Taatt, bwa Wéwe kubeneshaku
bantu badi kaaba aka aba.

174 Nenku swaku, bwa ne, muntu yoénso wanteeleji, mu dinda
emu, ngamba Bulelela ebu awu, bwa Wéweé kwikala ntemu
wanyl, Mukalenge, bu Samwelé wa kale awu ne: “Kacya
nkaadikl mubambile cintu kampanda mu Dina Dyebe civwa
kaclyi cilelela anyi?” Bobo ki banzuji. Nenku ndi mbambila
mpindyewu, Mukalenge, bwa ne Wéwe udi muye naanyl ku
Buloba abu. Ne Wéwe udi mumanye ne ncilelela.

175 Nenku mpindyewu, Taatu, kwoko kwikale bamwe badi
kabayi baKumanye to, swaku bwa edi diikale diba dyambabo ne:
“Mukalenge, teekaku munda mwanyi diswa didi ne cya kwikala
diswa Dyebe Wéwe.” Enzaku nanku, Taatu.

176 Nenku mpindyewu, nwénu, ne mitu yenu miinyika, swayi
nwéleku byanza byenu muulu, nwamba ne: “Nsambidileku,
Mwaneetu Branham, diswa dya Nzambi munda mwanyi.”

177 Mpindyewu wéwe paudi mwaba mene wiidi awu apu, anu
bituulubituulu menemene, bwa cinyi kuyikli wambila Taatu ne:
“Nzambi, munda mwa mwoyi wanyi leelu ewu, ndi ndekela
maalu 6nso a pa buloba. Ndi ndekela byonso, bwa kuKunanga
ne kuKukwacila mudimu, matuku aanyl 6nso a mwoyi. Nenku,
kubangila ku dituku edi, kubangila apa, nénKulondé mu

178 “Pangiikala nciyi mwanji kupeta Nyuma Mw1mpe to.
Neumanye pawikala muMupete. NeAkupééshe— NeAkupeeshe
ditwishiibwa ne Dinanga didi dikukengela. Kaa, wéwe udi
mufwanyine kwikala mwenze bishiilangane, mupete masaluka,
bu mldi mufwanyine kwikala mwele mbila anyl mwakule
mu myakulu, cidi anu cimpe. Kadi Dinanga dya Nzambi
adi dy6édi kadiyimu to, ungiitabuuje mpindyewu, amba ne:
“Mukalenge, teekaku munda mwa mwoyi wanyli, ne munda mwa
musuuka wanyi, dikumbaja dya kiipacila kaa Nyuma Webe, bwa
méme kunanga, ne kutwa mushinga, ne kwikala ne Dinanga
dya Nzambi adi munda mwa mwoyi wanyi, leelu ewu, didi
difwanyine kuya naanyi ku Buloba abu piikala mweyelu wanyi
wa ndekeelu mwa kungumuka,” patudi tusambila apa. Sambila,
wéwe mwine, mpindyewu. Mu webe mushindu wa sungasunga,
sambila, lomba Nzambi bwa akwenzele cyoci aci.

179 Ndi mununange. Ndi mununange. Nwénu balume baa mvya
ku mitu badi basombe apa aba, bakaadi benzénze mudimu
mukole ne badiishediishe bana bakese abu! Nwénlu baamaamu
bakulakaji, bakwate ne bya luse bakaadi bakupulekuptle
binsonji kwisu kwabo abu! Itabaku nkushindikile eci, wéwe
mwaneetu wa bakaji munanga, kabyena mushindu awu
to dyamwamwa dya mweyelu mukwabo wawa. Ndi méme

ngiitabuuja kakuyi mpata to ne Cidi mu cibambalu emu. Cidi
anu mmu cipaapu citudi basombele. Eci cidi anu ndibola ditudi
basombelemt mpindyewu.

180 “Kadiswilakt munda mwanyi, Mukalenge, diswa Dyebe dya
kwikala nanku.” Sambila, patudi tusambila cyapamwe apa.

181 Ne kaneemu konso, Mukalenge, biimanyine pa cishimikidi
cya Diyi Dyebe ne cya Nyuma Mwimpe Webe, tudi ne disanka
be dya kumanya ne Dilediibwa dyetu didi difumina penyi. Tudi
ne disanka dya mutudi “balediibwe kakuyi ku diswa dya muntu,
anyi ku diswa dya musunya, kadi ku diswa dya Nzambi.”

182 Nenku tudi tulomba, leelu ewu, Taatu, bwa ne aba badi
munkaci mwa kulomba mpindyewu ngasa udi ufwa luse aba,
Nyuma Webe énzeku mudimu awu, Mukalenge. Kakwenaku
mushindu wa méme kucyenza to; méme ndi anu muntu wetlu
ewu, mukwabo mwana wa Kisha. Kadi tudi Neebe Wéewe dijinga,
Nyuma Mwimpe.

183 Nzambi, anyishaku ngilikale bu Samwele, udi wamba
Bulelela bwa Diyi. Ne Wéwe udi muDishindikeshindike, bwa too
ne leelu, ne ndi ngiitabuuja ne Wéwe neutungunuke, bwa pancidi
mushaale ne lulamatu Kadi apa.

18¢ Swaku bwa bobo bOnso mpindyewu bapete Mwoyi wa
Cyendeleele, Taatu. Swaku bwa dituku edi kadibabafukuku
to. Pa diba dyalwabo kushiyangana ne buloba ebu, swaku
bwa cyocl eci, cindi mfuma ku dibambila eci, cikanguke cilwe
cintu cilelela. Ne patudi basombe kaaba aka apa, baa cifwaka,
leelu ewu, biikale tutangila pa diba dyetu dya ku diboko
apa, tutima meeji ku didya dyetu dya mundaamuunya, ku
mudimu wa maalaba, ku diditacisha ne midimu mikole ya
panwapa ne, kabyakwikalaku diba adi nansha. Byo6nso abi
nebijimine. Kakwakwikalaku diditacisha to, kadi anu disanka
dya Cyendeleele kacya dyangatangana. Bapeesheku Mwoyi wa
mushindu awu, Taatll, muntu ne muntu. Ne swaku. . .

185 Ndi nKulomba nunku, Taatlt, bwa ne muntu yénso udi kaaba
aka mu dinda emu, udi munteeleje ndonda cikeena-kumona
eci, swaku bwa ngaatwilangana ne y6nso wa kudibo luseke
lukwabo lwalwa; nansha mudiku mwa kwikala bantu balume
mwab’ewu badi bafwanyine kubenga kutwa ku cyanyi, ne
bantu bakaji kabidi. Kadi, Taatu, kulekediku aci cituicyamakana
mu njila to. Swaku bwa twatwilanganaMu naabo, ne bwa
kunyeemabo paabo lubilu, ne bwa twétu kuupukilangana muntu
ne mukwende, twela lubila lukole ne: “Mwaneetu wa mushinga
mukole.” Anyishaku bwa biikale mwakaleejiibwabi Mwamwa
amu, Mukalenge, bwa bonso, bonso bandi munange, ne bonso
badi bannange abu. Ndi ndomba bwa biikalaku mushindu awu,
Mukalenge. Ne méme ndi mubanange bonso. Anyishaku bwa
baamweneka, Taatt. Ndi mbapeesha Mwoyi wa Cyendeleele

mpindyewu. Swaku bwa bobo bénzé wabo mudimu, bwa
kuWitaba. Bwalu ndi ndomba nunku mu Dina dya Yesu. Amen.

186 Tudiku anu ne tusunsa tukese cyanaana, bwa kusambidila
babeedi. Ndi mmona ne tudi ne mwana wa bakaji mutekete, udi
usaama mwab’ewu, ne indbanza kampanda mu nkwasa.

187 Mpindyewu, kudi bana beetu baa balume, bana beetu
baa bakaji baa mushinga mukole, bu nwénu mwa kuswa
kanungumvuku bibi to. Ncyéna—ncyéna mumanye ne civwa
cyenzeke ncinganyi to. Ncyéna mumanye ne civwa cyenzeke
ncinganyl to. Kadi, Nzambi, pangaafwa, anyishaku bwa
ngaalukile Mwomo amu. Anyishaku anu bwa nye mu Mwaba
awu, mwomo amu mmindi muswe kwikala, mwonso muvwaku
amu. Méme ncyéna nteeta bwa kwikala P6lo wakangaciibwa
muulu mu maulu miisatt awu to. Ki ng’aci c¢indi ngamba to.
Ndi ngiitabuuja ne Yéye uvwa uteeta anu bwa kunkoleshaku
ku mwoyi, Uteeta bwa kumpeesha kaacintu kakese kampanda
bwa kunsaka bwa ntungunuke, mu mudimu wanyl wa bwambi
mupyamupya wudl wulwa kumpala eku awu.

188 Mbifwanyine kwikala bya dipanga dya kaneemu bu méme
mwa kubalaku cintu kampanda mwab’ewu, mu katanci kakese
cyanaana anyi? Mbifwanyine kwikala bimpe anyi? Cimwe cya ku
bikandakanda bya bitambe kwikala bya mushinga munene bya
ditunga edi, Billy Graham:

189 “Docteur Billy Graham Mubiikidiibwe Kudi Islam, pa dibeji
dya pampala paa cizubu dya cikandakanda cya The Afrikaans
Times, cya matuku dikumi ne ataanu a ngondo mwibidi, cidimu
cya 1960. Mufundi wa kaabwalu aku, uvwa Muzulumanyi,
mwena Mahomet, Udi wela meeji ne bivwa bikengela bwa
bishima kwikalabi bifila diyiisha dya Evanjeeliyo wa Kilisto,
umweumwe awu makeelela, leelu, too ne kashidi. Tudi tuteela
meéyl aa ne: ‘Bidi nunku: Kilisto wakalaya bayiidi Beénde,
paakambaYe ne: “Ewu udi ulNgiitabuuja, byenzedi biNdi ngenza
yéye neabyénze pende; yéye neénze too ne binene bitambe
ebi.” Ekeleeziya kacyakacya ukaadikii mwenze byenzedi, mu
mushindu wa, byambiibwa bya—bya Kilisto abi mu Bible anyi?
Yéye udiku mwa kubyenza leelu ewu anyi? Ekeleeziya nansha
wa bishi, udi mwa kudisunga pa kwenzaku nansha mene
cyabibidi cimwe cya bishima byakenjiibwa kudi Kilisto abi,
katuyi twamba “byenzedi bitambe bunene” abi anyi? Wéwe, bu
muntu-nkaaya, wa luumu, mwakwidi wa patooke wa mwena
Kilisto, udiki mwa kujuuka, kujuula bafwe ne kubaaluja ku
mwoyi mu mubidi ewu anyi? Udiku wéwe mwa kwendela pa mb
anyi? Udiku wéwe mwa kwondopa babeedi ne kutabaja mpofo
anyi? Eci nunku, ki mbilondeshile cilema cidi citeediibwe kuulu
eku, cidibo baleeje kidi mwena Mahomet eci anyi? Anyi kuteeka,
anyl diteeta dya kudi Kilisto...?.. .bayiidi bu mudi bidibo
balakelake mukana kudi bamwe, anyl mu ngiitabuujilu wenu?’

Byablingi bya kaabwalu kaa Muzulumanyi ewu pa butooka bidi
anu méyli mumvwa bibi mangatangane.”

190 Badi badyombola Muzulumanyi ewu, kadi pende’s uvwa
mubinge. Kadi civwa cikengela kwambabo’s ncyoci eci:

191 “Dyandamuna ditambe bwimpe pa bidi bitangila kubala
kwa Bible, ne kumanya kwa Coran. Coran udi iiyooba bwa. . .
ku...uvwa muyoobeé ku difwanyikija adi. Dilaka dya mukana
dya ne ci-Muzulumanyi ncya cikemeshangana ne ncitambe
bwena Kilisto adi, didi,” anu (m-i-k-a-a k-a) ya menemene,
“dya mikaaka,” (ngeela meeji), “didifwanyikijila. Mufundi ewu,
nansha nanku, mmuye kalenga kantu kaa mushinga munene
kadi katangila bishima bya mu Ekeleeziya. Mwab’ewu kabidi
tudi twela meeji matooke a mufundi ewu mpata, bwalu
nganyi udikt mufwanyine kufunkuna munu ne mufwanyine
kwela mpata bishima byenza kudi Révérend William Branham
kumpala kwa ba-Muzulumanyl mu Afrike wa ku Sud, pavwa
binunu dikumi byakidile Kilisto bu Musungidi mu mudimu wa
bwambi wa William Branham, mu Durban, mu Afrike wa ku
Sud, ne myaba mikwabo pa buloba bujima, anyi T. L. Osborn mu
Afrike wa ku Esete apu? Mu bushuwa bwa bwalu, tudi tushaala
batwe Billy Graham nyama ku mikolo lukama pa lukama. Tudi
bayiikilangane pa kantu kaa dikokangana aku, ki nkadi ne. ..
Kantu kaa dikokangana aku ki nkadi ne mushinga to.”

192 Kadi munkaci mwa kantu ne kantu kaa bwalu abu
(Kumbiikilabo. ..bamba mutuvwa bakoleshi baa maalu,
mutuvwa katuyi bamanye cituvwa twenza.), baakenzejiibwa
bwa kufilabo bujaadiki, mu cibejibeji cyabo bobo biine, bwa
ne Nzambi mmucyénze cya bushuwa, nansha bishi. Nzambi
udi Nzambi leelu ewu, anu muvwaYe kwonso aku amu. Udi
mufwanyine wéwe kubenga kwela meeji ne bobo kabatu
bacitabuuje to, kabeena bacimonaku to. Kacyena anu cisokoka
to; ki ncyenjiibwe mu musokoko to. Kadi bantu binunu nkama
basombe paapa, bacitangile. Padkamonabo mwana wa balume
uvwa mucibukile panshi, mwikale ne lutatu awu ulwa mwaba
awu, Nyuma Mwimpe kumwambilaYe maalu a mu nsombelu
wende, ne bikwabo, ne civwa cyenzekemu aci. Ki kumonabo
ba-Muzulumanyi binunu dikumi badyadija panshi, batwe cyadi
panshi, biitaba Yesu Kilisto bu Musungidi wabo sungansunga.

193 Tucidi anu ne ba-T. L. Osborn, ne bakwabo, bacidi
anu badiishangana Cyakudya cya mikooko. Ngeela meeji ne
Mwaneetu Osborn katuku yéye mwanji kufika munkaci mwa
ba-Muzulumanyi to. Batu bobo balaka mukana bamba mudibo
ne bwenzeji kutamba bakwabo bénso. Kadi twétu tucidi anu ne
Nzambi udi mwa kusungila mikooko ku nyama wa ntambwe, udi
mwa kusungila mikooko ku nyama wa ours.

194 Ncingenzele méme bimpe pa kumanya ne bébo bavwaku
bafwanyine kucifunda ne kucijingulula. To, b6bo badi beela

meeji ne kabeena benza nanku to; badi baasa lwendu baya ne
bacyela nyima, bamba ne: “Kya, awu matuku’s akaadi mamane
kupita.”

195 Muzulumanyl awu yéye kwamba ne: “Mmamane kupita?
Nanku Bible mujima’s ukaadi mumane kupita. Nwénu bo6nso
nudi bapiile. Nudi nukuukwila Muntu, Muntu wakafwa, ne
uvwa Dina Dyeéndé Yesu awu. Ne Yéye mmufwe, kikaadi ntanta
mule, ne cintu paaci ne Yéye mmubiike ku bafwe kacituku to.”

196 Kadi kabaakapeta mushindu wa kwamba aci ku disangisha
dya ku Durban adi to. S’ki Yéye awu uvwa mwimane
munkaci mwa kwenza cintu cimwecimwe cyakenzaYe aci, cyoci
kubajaadikila. Mpindyewu nansha mangumba miine—miine bidi
bikéngela bwa kwalukilawu, muntu mwine udi mumfundile
ungambila ne bidi bikéngela méme kwalukila cyanyima pa bidi
bitangila dilongesha dyanyi dya Bible awu, yéye awu nguvwa
mwenzejiibwe bwa kufunda cy6ci aci mu cibejibeji cyabo aci.
Nzambi neabénzeje bwa kuMutumbishabo, nansha bishi, diba
adi, nansha nanku. Ncya bushuwa. Yéye’s ngwabafikisha ku
diMutumbisha, nansha bishi.

197 Tudi ne mwana mukese wa bakaji, musombe kaaba aka.
Ki mmwaneebe mwine awu anyi? Lutatu lwende ludi cinyi,
mwaneetu wa bakaji? [Mwaneetu wa bakaji udi awu wamba ne:
“Ndisaama dya mashi azololoka mu bwongo.”—Muf.] Mandamu
wamba ne? [“Disaama dya mashi azololoka mu bwongo.”]
Disaama dya mashi azololoka mu bwongo. [“Ndi mukufundile,
kukaadi bidimu byablingi, pa bwalu bwa disaama dyende
dya mashi azololoka mu bwongod adi.”] Kaa, eyowa. [“Yéye
udi usaama patudi twakulangana apa, netijé bidimu binaayi
bulubulu mu ngondo wa mwandamukulu.”] Bidimu binaayi,
mu ngondo wa mwandamukulu. [“Mwaneetu Neville’s nguvwa
muye kamumona.”] Kaa, ngwa ku Marengo awu anyi, anyi
ngwa mu mwaba mukwabo kuntwaku? [“Paoli.”] Paoli. Nanku,
ewu ki yéyeée mwine mwéana wa bakaji awu anyi? Kudi cintu
anu cimwepele, maamu, cidi mwa kusungila mwana wa bakaji
ewu: ncya ne, Nzambi mmumumanye. [“Yéye’s ukaadi muumvwe
bimpe bikole kutamba muvwaye.”] Ndi ne disanka dyabtingi bwa
bwalu abu.

198 Weéwe uvwa mukuye bwa kamusambidila anyl, Mwaneetu
Neville? [Mwaneetu Neville udi wamba ne: “Eyowa’s,
mukalenge.”—Muf.] Kacya anu Mwaneetu Neville waya
kamusambidila, yéye’s nyawu ukaadi muumvwe bimpe bikole.
S'nyawu kucidi anu balami baa mikooko badi bamanye
Cyakudya cya mikooko.

199 TLutatu Iwebe ludi cinyi, mwaneetu wa bakaji munanga,
wéwe udi musombe mu nkwasa wawa, lwebe wéwe? [Mwaneetu
wa bakaji kampanda udi wamba ne: “Udi ne kansere.”—Muf.]
Kansere.

200 Ee, bu méme mwa kunulombaku anu cintu kampanda,
pamwapa mwab’ewu mene. Mbanganyl mwab’ewu bakaadiku
bondopiibwe ku...ku kansere? Elaayi byanza byenu muulu.
Tangila kuneeku, mwaneetu wa bakaji. [“Yéye udi mpudimaci
anu wa menemene, ne kayi mwa kuumvwaku bytdi wamba abi
to.”—Muf.]

201 Nzambi ngudi Mwondopi. Tudi bamanye aci. Bu méme mwa
kunwambila ne ndi mufwanyine kuya kwaka ne kuumusha
disaama dya mashi azololoka munda adi kudi mwana wa bakaji
wawa ne kumwondopa, s'ndi mufwanyine kunwambila cya
cyanaana, anyi ne, ndi mufwanyine kuumusha kansere kudi
mukaji awu. Kadi ndi mumanye cintu cimwepele ne, kuivwa
nyama wa ours (kansere, cylja cya kansere, bufofo, nansha
mene lufu) mubakule wumwe wa ku mikooko ya Nzambi, dinga
dituku, kadi méme kupatuka kuya ne bukole bwa Nzambi,
kumushebeya ne kwalukila ne mukooko awu. Ncya bushuwa.
Nenku tudi tupatuka tuya leelu ewu, katliyi ne cintu kampanda
cya cinene nansha, cikampanda. Méme ndi mpatuka nya ne
ndundu mukese wa nyuunyi wa patupu wa disambila. Yéye
ngwamwaluja.

202 Udi witabuuja aci’s, ki mmwo6mo anyi, mwaneetu wa bakaji?
Ne wéwe peebe, udi witabuuja, kI mmwomo anyi, mwaneetu wa
bakaji? Mbanganyi baa kunudi aku badi biitabuuja mpindyewu
ne mwoyi wenu wonso?

203 Mpindyewu inyikaayaaku mitu yenu pénkaadi nya
kasambila apa.

204 Taatl munanga, nsongaakaji wa citende mulenga kwisu
nyéye ewu mulaadika mwab’ewu, udi kaciyiku mwa kwendela
kabidi kuulu to, anyi kwendakana, Wéwe kuyi mumukwacishe.
Mwena lukuna nyewu mumukwate. Bwalu bweéende mbupite
ngangabuka ni ngwa bishi mutu. Mwena lukuna mmumukupe
kule kwa dikema mu cibwashibwashi mwamwa, mu mushindu
wa ngangabuka kayi mwa kwenzaku cintu nansha cimwe to.
Kadi bwalu bweénde ki mbuKupite Wéwe mutu to, Mukalenge.
Yéye udi mwaba anu wa Wéwe mwa kuteeka cyanza Cyebe
pambidi pende. Mwimanyine pa Diyl dya Nzambi, ndi
ntentekela nsongaakaji wa citende ewu byanza, ne mpiisha
disaama dya mashi azololoka mu bwongo edi. Mu Dina dya Yesu
Kilisto, ndi mmubiikidisha mmwaluja cyakabidi ku mukaji anu
bu mudi bonso emu. Yéye neikalé ne mwoyi bwa butumbi bwa
Nzambi. Swaku bwa yéye ikale ne bukole bwa mubidi, ubwela
upatuka mu ekeleeziya emu, bu mudi bakwabo bakaadi babwele
aba, bifwanangane ne cyoci eci, afile butumbi kudi Nzambi.
Biikalé nanku, ku Yesu Kilisto.

205 Byenze bu mudi dibwe dya mashika dya ku nsuki
yende, anu ndambu mukwabo wa dinyunguluka, yéye umba
usanganyiibwa mu Buloba bwa dyamwamwa mimvwa nciyiku

kabidi mukamone mukulakaji nansha umwe to, anu bansonga.
Kadi bananga bendé basombe apa, badila myadi, ne bamunange.
Mwena lukuna munene udi mumubakule ne mumukupe mwaba
wudi mupite ngangabuka mutu, nyama wa ntambwe wa kansere
wa ukwacishangana bwowa. Nzambi, nyewu ndwa, ngenda
mmulonda. Ndi ndwa bwa méme kumwaluja. Ndi nshebeya
nyama wa ntambwe wa kansere awu, mu Dina dya Kilisto udi
kayikt mucimunyiibwe, Undi méme mulopo Wende awu. Swaku
bwa cimuumuke, ne bwa yéye ikale ne bukole bwa mubidi, ne
kabidi, ashaalé ne mwoyi bidimu byablingi, bwa buneeme ne
butumbi bwa Nzambi, mu Yesu Kilisto Mukalenge wetu.

206 Mpindyewu, Taatu wa mu Dyulu, aci kaciyi anu mu bya
mvita binéne to, kadiyi difuma dyengeleja, ngaakwilli ne myaku
milongolola ya mwakudi kampanda to, kadi mwikale ne ndundu
wa nyuunyi mukese wa ciibidilu, wa diitabuuja. Nyewu mvwila
musuuka ewu, ne mubidi widi mwena lukuna kansere mubakule
ne mumukupe mwaba wudi mupite ngangabuka mutu. Kadi
nyewu mmuvwila, mu dinda emu, Mukalenge, mmwaluja ku
mpata wa lutende lubishi lwa mu ditalaja ne ku mayi matalale.
Mu Dina dya Yesu mucimunyi, indi méme mulopo Wende.
Ne diitabuuja dishuwashuwale ne dya meeji matooke, ndi
ngiitabuuja ne yéye nealujiibwe, ku bukole bwa disambila
ditwénji edi. Biikale nanku. . .?. ..

207 (Ndi ngeela meeji ne kudi mudimu wa dibatiiza.
Mmwomo anyi?) [Mwaneetu Neville udi wamba ne: “Eyowa’s,
mukalenge. Bayiishi babidi bacidi ne bantu kampanda baa
kubatiiza.”—Muf.]

208 Nudiku mwa kujuula mitu yenu bwa katanci kakese
cyanaana anyi? Mpaasata nyewu ufuma ku dingambila. . .

209 Bantu aba badi basaama bikole, bikole be. Nebiumvwe
bimpe. Kanwenjiku. ..Mbimpe. Mulayi wa Nzambi kawutu
wupangilakt to. Tuyaaya bwa kubalonda.

210 Badi ne mudimu wa kubatiiza. Kudi bamwe bantu badi ne
cya kuya. Netwikale mwa kwenza kabidi disangisha diloolo edi.

211 Kudiktu kaaba aka badi bafwanyine kubenga kulwa diloolo
edi, badi baswe bwa tunwénzele disambila mpindyewu, badi
kabayi ne mushindu wa kwikalaku diloolo edi anyi? Nanku
swayi nulwe kuneeku, nwénu badi kanuyi ne mushindu wa
kulwa diloolo edi abu. Néngiikalé ne diba blngi butambidile;
bwa kwenza mulongo wa babeedi, diloolo edi. Bikengela
babatiize bantu aba.

212 Udi ne mwana mukese wa balume kuntwaku anyi?
Eyo. [Mwaneett wa balume kampanda udi wamba ne:
“Mbikumbaneku bu mémeé mwa kukupeesha eci eci
anyi?”—Muf.] Eyowa’s, mwaneetu wa balume. Twasakidila wa
manza tente. Mbikumbaneku bu mémeé mwa kucibala paanyima
ndambu anyi mpindyewu mene? Twasakidila, mukalenge.

213 Mpindyewu bu nwénlu mwa kutupeeshaku kabidi ntanta wa
kasunsa kamwe anyi tubidi, diba adi tudiku bafwanyine kwenza
mu—mudimu wa—wa dibatiiza. Ndi mumanye ne nenuswe bwa
kuwumona.

214 Nenku aba badi bajinga dibatiiza mu dinda edi abu, ee,
nwénu, baindbanza bayiile lwa eku bwa kushintulula bilamba,
ne balume bayiile bobo ku elu luseke. Ne diba adi pancidi
munkaci mwa kusambidila babeedi aba apa, diba adi nudi
mwa kwikala nudilongolola bwa mudimu wa dibatiiza. Ne aba
mpindyewu badi. . .

215 Mpindyewu, diloolo edi, nénteeté bwa kwenzaku mulongo
mukese wa—wa babeedi, diloolo edi, dyakamwe, padibo anu
ne baabwedi. Nenku netwikalé mwa kubangila mu Mukanda
wa kumpala wa Efeso, diloolo edi. Ne netwikalé ne disanka
dingi mpindyewu bwa kwikalaku neebe, pawikala kuyi ne
ekeleeziya wa wéwe kuya. Kadi pawikala ne mpaasata webe ne
ekeleeziya webé wa sungasunga, diba adi wéwe—wéwe ndaaku
mu ekeleeziya webe wa mushinga mukole itu utwa nyama ku
mikolo awu.

216 Nwénu badi ne cya kuya, ne bilkala mwa kuumuka pa
diba edi abu, Nzambi anubeneshe. Nulwayi bwa kwikalaku
kabidi neetu panwapeta mushindu. Netwikale ne disanka dya
kwikala neenu.

217 Bidi bikengela bwa kukusambidila peebe anyi, wéwe,
mwaneetu wa balume? Lutatu lwebe ludi cinyi? Mashi aya
lubilulubilu.

218 Mpindyewu, nwénu bakwabo aba, panucidi biinyike mitu
yenu apu, katanci kakese, tudi baswe kusambila.

219 Taatu, ndi nKwela twasakidila, leelu ewu, bwa ndundu
mukese wa nyuunyi wa mulami wa mikooko, disambila didi
ditwishe nyama wa ntambwe binu, ne mwana mukese wa
mukooko mmunyengiibwe kudiye, ne mmwalujiibwe kudi
mamweénde ne tatwénde. Ndi nsambidila mwaneetu wa balume.
Ndi ndomba bwa Wéwe kumwaluja, yéye pende, mu dikubiibwa,
Mukalenge. Swaku bwa lwendu lwa mashi ne ntatu ya mubidi
wende bijike. Ndi nya bwa kumulonda, Mukalenge, bwa
kumwaluja, mu Dina dya Yesu Kilisto. Biikale nanku. Amen.

Nzambi akubeneshe, mwaneetu wa balume.

Pandi mpweka apa, ndi nkumona mukwate mwana wa
balume, mpofo.

220 Cintu cikwabo cimwepele cindi muswe kwamba. Mvwa
ngenza. . .nsaama bikole, mvwa nduka. Ki méme kudyambidila
ne...Ncyéna muswe bwa eci cinupité to, nwénu ne mushindu.
Méme kudyambidila ne: “Nzambi, cindi mufwanyine kufila
ncinyli bu mémeé mwa kuumvwa muntu kampanda wimana
pambelu? Mukajaanyi’s mmufwanyine kwamba ne: ‘Billy, nyewu

kudi muntu mulume mukulakaji mukalanga mwaba ewu mulwe
kumonangana neebe.

221 “Kadi ki kaamuntu kakese kalwalwa aka, kaa mutu dibala
ne myedi ya mvya ku cibanga kwénso. Mufwanyine kubwela,
kwamba ne: ‘Wéwe ki Mwaneetu Branham?’

“Méme mufwanyine kwamba ne: ‘Eyowa’s, mukalenge,
mmeéme.’
222 “Dyanyl n’Simona.’ Untentekela cyanza, ne untangila
ndambu. Wamba ne: ‘Wéwe udi mwena kwitabuuja, Mwaneetu
Branham.

““Eyowa.’
223 “‘Bybnso nebiikale bimpe. Simona Peetelo, wa mu Bible
awu. Mushindu mwine windi mufwanyine kwanyisha cyoci

aci’s! Ki mbifwanyine kukengela bwa kwambaye byablingi to.
Anu kuntentekela cyanza cyanaana, bwa ngimvwe bimpe.”

22¢ Nenku diba adi cidi cilwe k(ndi, ku dyambulwisha dya
Nzambi, ne ku ngasa wa Nzambi, kudi makumi a binunu bya
bantu biitabuuja cintu cimwecimwe aci, bu méme mwa kulwa
kudibo. Nenku méme kudyambidila ne: “Nanku, Mukalenge,
ndekeleku mfike kudi yonso kiindi mwa kufika aku. Ndekeleku
anu—anu...”

225 Méme kudyambidila ne: “Bu Simona, anyi anu P6lo awu,
anyl umwe wa kudibo, mubwelé anu cyanaana wamba ne: “‘Wéwe
ki Mwaneetu Branham?’

““Eyowa.

226 “Untentekela byanza, ne untangila, wamba ne: ‘Eyo,
Mwaneetu Branham,” pende umba upatuka.

221 “S'ndi mufwanyine kuumvwa bimpe’s. S'ndi mufwanyine
kwikala ne mubidi tumatuma. Bushuwa’s. Ngamba ne...
Balumyana, bukitu bwanyi’s mbufwanyine kubanda diba adi.
Méme mufwanyine kwamba ne: ‘Néngimvwe bimpe.”” Eyowa’s,
mukalenge.

228 Ne kudi bantu badi biitabuuja cintu cimwecimwe aci leelu
ewu. Ne cybcl aci’s ki cindi ndwila mwaba ewu bwa kwenza,
kunutentekela byanza, kulomba kudi Nzambi.

229 Ndi muswe nye ne mwanda mukese wa balume ewu,
mwaneetu wa bakaji, katanci kakese cyanaana. Mmwana wa
balume mukese, mpofo. Yéye udi mpofo kukaadi ntanta bule
kaayi? [Mwaneetu kampanda wa bakaji udi wamba ne: “Kacya
anu ku dilediibwa dyende.”—Muf.] Kacya anu ku dilediibwa
dyende.

230 Wetwawu, wéwe mwana mukese wa balume! Kaa, wéwe’s
udi mwana mukese wa balume, mulengabe...?. ..

231 Eyi Nzambi wa ngasa! Cipite bangangabuka mutu, ku
dilediibwa dya mwana mukese wa balume ewu, mulediibwe

mpofo, ne kayikii mwa kumona to; mwana mukese mulenga
wa balume, udi usankisha ewu. Kadi mwena lukuna, kumpala
kwa mwana mukese ewu kupetaku pende dyése dya panwapa,
mmumukupe mwaba wudi mupite ngangabuka mutu. Pa nanku,
méme ndi mpatuka nya kamulonda, mu dinda emu, Mukalenge.
Ndundu mukese wa nyuunyi wa patupu ewu, wa disambila.
Itabaku bwa mmwaluje, Nzambi. Ndi ntwilangana ne mwena
lukuna, dyabulu, mu Dina dya Yesu Kilisto, ne ndi nnanyina
Nzambi mwana wa balume ewu. Ndi nnana lumono lweénde,
ndunanyina Nzambi, mmwalujila civwa Sataana mumwibe aci.
Swaku bwa acipete. Mu Dina dya Yesu Kilisto, necyenzeke.
Mpindyewu, biikale nanku.

232 Mpindyewu, mwaneetu wa bakaji, munanga, mpindyewu,
kwikadiku ne mpata nansha mikese to bwa ne mwana mukese
wa balume ewu neikalé mwa kuumvwa bimpe. Nenku ndi muswe
ne, wéwe walukilé nende ku ekeleeziya eku, bwa kuleeja bantu
ne, yéye udi mwa kumona, mmwomo anyi?

Méme ndi mmupeesha lumono lweénde, mu Dina dya Yesu
Kilisto...?. ..

233 Mukalenge Yesu, bwa kutentekela...Mwana mukese ewu
utudi benzelenzele disambila! Kadi, mu dinda emu, nyewu
ndwa cyakabidi mu Dina dya Yesu Kilisto, mwambule ndundu
mukese wa nyuunyi idi Wewe mumpeeshe ewu. Ne Wewe ukaadi
mungambulwishambulwishe ne cyoci eci, Mukalenge, ku Bukole
Bwebe, bwa kunyenga. ..mukana mwa kansere, mukana mwa
lufu Iwo6lo lwine, kujuula bafwe paanyima paa bamane kujikula
ne mbafwe, ne bashaale buumakane ne bakwate mashika. Ndi
ndwa ngenda ndumbatangana ne mwena lukuna ewu, mu Dina
dya Yesu Kilisto. Nenku mwalujileku cyakabidi bukole bwa
mubidi, Mukalenge. Enzaku nanku. Byenjiibwe nanku, bwa
butumbi bwa Nzambi.

23¢ Ne wéwe bikengela kukusambidila anyi? [Mwaneetu wa
bakaji kampanda udi wakula ne Mwaneetu Branham—Muf.]
Wéwe udi mwena kwitabuuja anyi? [“Eyowa.”’] Mukalenge,
nyewu ndwa nende, mu mwaba wudi ndundu mukese wa
nyuunyi ewu ufika. Mu Dina dya Yesu Kilisto, swaku bwa
cimuumuke ne kacyalukidiku kabidi to.

235 [Mwaneetu wa bakaji kampanda udi wakula ne Mwaneetu
Branham—Muf.] Ee, ndundu mukese wa nyuunyi umweumwe
ewu, wakaya kapeta Mwaneetu Harley, ne bwa mwaneebe wa
bakaji ne wéwe mwine.

236 Mpindyewu, Taatu wa mu Dyulu, nyewu ndwa ngenda
ndumbatangana ne mwena lukuna, mwikale nkwata mudimu ne
ndundu mukese wa nyuunyi Gidi Wéwe mumpeeshe ewu, bwalu
Wéwe wakamba ne: “Wéwe mufikishe bantu ku diitabuuja, ne
wéwe ne meeji matooke paudi usambila,” lusoka lukese alu
neluye too ne kaaba kaa dishebeyangana. Swaku bwa luye

mpindyewu, Mukalenge, pandi ndutuma bilondeshile dilomba
dyende apa. Mu Dina dya Yesu Kilisto, swaku bwa biikale
nanku. Amen.

237 [Mwaneetu wa bakaji kampanda udi wakula ne Mwaneetu
Branham—Muf.] Eyo, mwaneetu wa bakaji. Mpindyewu tudi. . .
Dinyunguluka dya mutu ndipite bangangabuka mutu. B6bo badi
mwa kukupeesha cintu kampanda bwa kukutuuyishaku cilunji,
kadi necikwenzele bibi bya bipite, paanyima paa cyoci aci.
Eyowa. Mpindyewu tangilaku. Twétu netupatuke tuye twenda
tulumbatangana naaci, mu dinda emu. Kupatuka; kukwaluja.
[Katupa kaa mukaba wa méyi munda mutupu.]

238 Mukalenge Yesu,...[Katupa kaa mukaba wa méyl munda
mutupu—Muf.]. . .nsoka mikese yitaanu, d-i-i-t-a-b-u-u-j-a, ne
ndundu wa nyuunyi wa disambila. Nenku nyewu ngaaluja
mwaneetu wa bakaji mmutuula ku nkanu ya dinyunguluka dya
mutu adi...?... mwamwa naka. Ndi mmwaluja ku ditalala ne
ku mpata yalutende lubishi Iwa mu ditalaja ne ku mayi matalale.
Ndingenza nunku mu Dina dya Yesu Kilisto. Amen.

[Mwaneetu wa bakaji kampanda udi wakula ne Mwaneetu
Branham—Muf.]

239 Taath Nzambi, mwana mukese wa bakaji ewu, tudi ne
disanka bwa ne kacivwa dyenda diteketa dya misunya to. Kadi
nansha ciikale cinganyi, kacyena anu mwa kuKupita Wéwe mutu
to, Mukalenge. Nenku ndi ndwa ne ndundu wa nyuunyi mukese
wa diitabuuja awu, ne lusoka elu. Ne ndi mbonda lusoka elu ne
makanda 6nso bwa méme kulutuma. Mu Dina dya Yesu Kilisto,
swaku bwa lwdse mwaba muludikila. Swaku bwa mwaneetu
wa bakaji imvwe bimpe. Ndi ngenza nunku mu Dina dya Yesu
Kilisto.

[Mwaneetu wa bakaji kampanda udi wakula ne Mwaneetu
Branham—Muf.]

240 Padi maamu mutekete ewu, ne mwanende mukese, mwana
udiye muswe katwilangana nende dyamwamwa, luseke lukwabo
lwalwa, mu Buloba bwa butumbi blindi mfuma ku dyamba
abu, nenku nyewu badi. . . Maamu kaakushaala ne mwoyi too ne
ku. . .dikolesha dya mwana mukese awu to, ne mwana mukese
mwine awu kéna mwa kushaala ne mwoyi ntanta mule kakuyi
dikwacisha Dyebe to. Kadi nyewu ndwa ne ndundu wa nyuunyi,
ne makanda 6nso awu ne ndudi bindi mwa kwasa naabi mwena
lukuna abi. Nenku mu Dina dya Yesu Kilisto, ndi mmwasa cyéci
eci. B6bo nebtiimvwe bimpe, bwa butumbi bwa Nzambi. Mu Dina
dya Yesu. Amen.

[Mwaneetu wa bakaji kampanda udi wakula ne Mwaneetu
Branham—Muf.]

241 Kaa, abi’s mbilenga bya dikema. Ndi ne disanka. Ee,
mudimu wa bwambi awu, diba adi, wuvwa mudimu wa bwambi

mutambe bunene wa difunkwinaku bantu. Civwa cifunkuna ku
byenzedi...?...

242 Taath wetl wa mu Dyulu, Sataana nyewu muklupe maamu
mutekete ewu mwamwa mu mwaba wiudi mupite bangangabuka
mutu. Bobo badi mwa kusashilangana anu bwanga cyanaana
mu mushindu awu, Mukalenge, aci’s necimunyange cikampanda,
cimunyange cikansanga, biikale anu bimukoléle nansha bwa
kumanya ne mpenyi padiye. Ne pashiishe padiye walukila mu
yéye, ushaala mu mushindu mutambe bubi. Kadi nyewu ndwa
ne ndundu wa nyuunyi wa diitabuuja ewu, ne lusoka, ndudikila
ne ndudi ya buludi, bwa kuludikila cintu aci. Mu Dina dya
Yesu Kilisto, ndi mmuumusha dinyunguluka dya mutu edi, bwa
butumbi bwa Nzambi. Amen.

[Muntu kampanda udi wakula ne  Mwaneetu
Branham—Muf.]

243 Nzambi munanga, Mwaneetu George udi mulaale kwaka,
upunga ne lufu wawa, ki nkwanji kwenza ntanta to, mvwa
mumone civwa diitabuuja kampanda dimwenzele. Mpindyewu
nyewu mupete binyoka, Mukalenge. Tudi bamanye ne bavwa
mwa kumupeesha bwanga bwa dituuyisha dikuyila, cintu
kampanda civwa cifwanyineku kutuuyisha mikenyi, kadi
kacyakuumushaku cintu aci to. Pa nanku tudi tuludikila ne
disambila edi, mu Dina dya Yesu Kilisto awu. Swaku bwa
binyoka abi byumuke. Swaku bwa yéye alukile kwende kumbelu
ne Umvwe bimpe.

Twasakidila, mwaneetu wa balume.

244 Wetwawu, nyanaanyi! [Mwaneetu wa bakaji kampanda
udi wakula ne Mwaneetu Branham—Muf.] Kaa, ekelekele!
Bumpudimaci. Udiku wéwe mwa kuumvwa nansha kakese
anyi? Uh-huh. Cipite cyumvwilu cya muntu wa cifwaka! Wéwe
udi mwena kwitabuuja mu Mukalenge Yesu anyi? [Mwaneetu
wa bakaji awu udi wamba ne: “Amen.”] Ndi mmona mukaji
mulenga kwist Mwamwa, dimwe dya ku matuku adi panshi aa.
Newikale cyakabidi nsonga bwa kashidi. Ndi mumanye ne wéwe
udi muswe kwikala ne mwoyi mpindyewu bwa butumbi Bwende.
Kwalukila ku. . .

245 [Mwaneetu wa bakaji awu udi wamba ne: “To, méme ndi
ne dibungama bwa mwanaanyl wa balume.”—Muf.] Mwaneebe
wa balume. [“Udi muye kukaadi bidimu bipite pa bibidi awu.”]
Kwéna ne mushindu wa kumupeta anyi? [“Udi mu cyanza cya
Nzambi.”] Kaa, ukaadi—ukaadi mufwe? [“Uh-huh. Mupicile
mu cibandabanda cya lufu.”] Kaa, aci’s. [“Kadi dibungama
dyanyi’s.”] Mutuuta kudi dibungama. Eyowa. [“Ndi. . .mutuuta
kudi dibungama. Ne ndi ngumvwa bu ne, piikalabi ne ndiswa
dya Nzambi, ndi muswe Angangate. Ncyénaku ne cinga cintu to
pa kuumusha anu disanka mu Yéye.”]



44 DiYI DYAKULA

246 Mwaneetu wa bakaji munanga, ndi muswe bwa uye mu
mwaba widl udyumvwa bimpe. Yéye uvwa muumvwe cikeena-
kumona aci, mu dinda emu anyi? [Mwaneetu wa bakaji
mukwabo awu udi wamba ne: “Yéye’s ukaadi mwa kuumvwa
bimpe.”—Muf.] Ee, umulondele.

247 Ee, yéye neakulondele cidi cyenzeke. Anu dyamwamwa dya
mweyelu webe kaaba aka, nkudi mwaneebe wa balume wa
mushinga mukole awu mukwindile. Newikalé nsonga mudiye
yéye amu. Nanga, ikala anu munange. . .[Mwaneetu wa bakaji
awu udi wamba ne: “Ncyéna muswe kushaala to. Ndi muswe
kuya kudiye yéye aku, piikalabi ne ndiswa dya Nzambi.”—Muf.]
248 Taatl wa mu Dyulu munanga, lubilu lwa panwapa lwamanyi
kwenjiibwa. Kinkushaale kabidi byablngi to. Nenku mwanénde
wa balume wa mushinga mukole awu, dyamwamwa dya musulu,
bu yéye anu mwa kutapa disu paanyima, yéye’s mmufwanyine
kwamba ne: “Anu matuku makese cyanaana.” Yéye ewu
mmwindile bwatu, Mukalenge, bwamupicisha mu mafwima,
kuya nende too ne ku Buloba bwa butumbi abu. Anyishaku
umubeneéshe, Taatl,, ne usambe mwoyi wende. Ne swaku bwa
cyoci aci kwikalaci ditwilangana dinene, anu dyamwamwa dya
musulu. KQ\

